ޔައުމިއްޔާ

ޢާޢްމު ކޮމިޓީގެ 29 ވަނަ ބައްދަލުވުން. (18.10.2010)

ރިޔާސަތުން ވާހަކަދެއްކެވުން:

އައްސަލާމްޢަލައިކުމް ވަރަޙުމަތުﷲ ވަބަރަކާތުހޫ. އާދެ، ޢާއްމު ކޮމިޓީގެ 29 ވަނަ ބައްދަލުވުމަށް ވަޑައިގެންދެއްވި އެންމެހައި މެންބަރުންނަށް އަޅުގަނޑު މަރުޙަބާ ދަންނަވަން. މި ވަގުތު ވަޑައިގެން ތިއްބެވީ ހުޅުހެންވޭރު ދާއިރާގެ ޢިއްޒަތްތެރި މެންބަރު މޫސާ މަނިކު، ދާންދޫ ދާއިރާގެ މެންބަރު ރިޔާޟު އަދި ހިތަދޫ މެދު ދާއިރާގެ މެންބަރު މުޙައްމަދު ރަޝީދު. އާދެ، މިއަދުގެ އެޖެންޑާގައި މި ވަނީ ފުރަތަމަ ކަމަކަށް މި ވަނީ ފިއުޗަރ ޓީވީއާ އެއްކޮށް އަޅުގަނޑުމެން ކޮންމެވެސް ވަރަކަށް މަޢުލޫމާތު ހޯދުމަށްޓަކައި ބައްދަލުވުމެއް ބާއްވާ ގޮތަށް. އެހެންނަމަވެސް، ފިއުޗަރ ޓީވީ އިން އަދި ވަޑައިނުގަންނަވާ. ދެވަނަ ކަމަކަށް މި އޮތީ އިދާރީ ބައެއް ބޭފުޅުންނާ ބައްދަލުކުރުން. އިދާރީ ބޭފުޅުންނާ ބައްދަލުކުރުން މި އޮތީ 9:45 ގައި ކަމަށް ވާތީވެ، ދެން އަޅުގަނޑުމެން ތިންވަނަ ކަމަކަށް މި އޮންނަނީ ބައެއް މަޤާމުތައް އުފެއްދުމަށް ފޮނުއްވާފައި ވާ ސިޓީތަކާ ބެހޭ ގޮތުން އެ ސިޓީތައް ދިރާސާކޮށް މި ކޮމިޓީ އިން ވަކިގޮތެއް ނިންމުން. އަދި 4 ވަނަ ކަމަކަށް މިވަނީ މަޖިލީހުގެ އިދާރާ އަށް ލިބިފައި ވާ ސިޓީތައް ފޮނުވާނެ ވަކި ކޮމިޓީ އެއް ކަނޑައެޅުން. ދެން މިވަގުތު ވަގުތު އޮތުމާ އެއްކޮށް މަޖިލީހުގެ އިދާރާ އަށް ލބިފައި ވާ ބައެއް ސިޓީތައް ފޮނުވާނެ ކޮމިޓީތައް ކަނޑައެޅުމާ ބެހޭ ގޮތުން ކުރިއަށް ގެންދަން އަޅުގަނޑު ގަސްތުކުރަން. އެގޮތުން ލިބިފައިވާ ބައެއް ސިޓީތަކަށް ބަލާއިރު އެންމެ ބޮޑު ސިޓީއަކަށް އަޅުގަނޑަށް މި ފާހަގަކުރެވެނީ މޯލްޑިވިއަން ސޮސައިޓީ ފޮރ އިސްލާމިކް ރިސަރޗް މި ފަރާތުން ފޮނުއްވާފައި ވާ ސިޓީ އެއް. އެ ފަރާތުން އެބަ ވޭ ސީޑީ ވެސް ފޮނުވާފައި. އެހެންވީމާ، އަޅުގަނޑަށް ހީވަނީ ސީޑީ ވެސް ބައްލަވާލެއްވުމަށްފަހުގައި މެންބަރުންނަށް ފަސޭހަފުޅުވެދާނެ ކަންނޭނގެ، ފަސޭހަފުޅުވެދާނެ ފަހަރެއްގައި އެ އެއްޗެއް ވިދާޅުވަން ވެސް. މެންބަރުން ބޭނުންފުޅު ވާ ނަމަ އަޅުގަނޑު ސީޑީ ވެސް، އަޅުގަނޑު އަޅުވާލަން އިދާރީ މޭޒަށް ދަންނަވާލާނަން. 
ދާންދޫ ދާއިރާގެ މެންބަރު މުޙައްމަދު ރިޔާޟު ވާހަކަދެއްކެވުން:
ޝުކުރިއްޔާ ޢިއްޒަތްތެރި މުޤައްރިރު. މިހާރަކަށް އައިސް ބައެއް ކަންކަމުގައި ޓްރޭޑު މިނިސްޓްރީގައި ރަޖިސްޓްރީނުކުރާ ކުންފުނިތަކާއި އަދި ހޯމް މިނިސްޓްރީގައި ރަޖިސްޓްރީނުކުރާ ކްލަބު ޖަމުޢިއްޔާތައް އެބަ ހަރަކާތްތެރިވޭ. އަޅުގަނޑުމެން މި މަޖިލީހަށް ފޮނުވާ ސިޓީތައް އެކިއެކި ކޮމިޓީތަކަށް ފޮނުވައިގެން އެ ކުންފުނިތަކާއި އެ ޖަމުޢިއްޔާތަކުގެ ނަމުގައި އެކި ދިމަދިމާލަށް ފިޔަވަޅުއެޅޭއިރުގައި އެ ތަންތަނަކީ ސަރުކާރުގެ މުއައްސަސާތަކުގައި ޤާނޫނީ ގޮތުން ރަޖިސްޓްރީވެފައި ހުރި އެއްޗެހިތޯ އެބަ ބަލަންޖެހޭ. އެހެންވީމާ، މި ކަމާ ދޭތެރެ މި ކޮމިޓީ އިން ވަރަށް ފުންކޮށް ވިސްނަން އެބަޖެހޭ. ވަރަށް ފަހުންވެސް ޓްރޭޑު މިނިސްޓްރީގައި ރަޖިސްޓްރީނުކުރާ ކުންފުނިތަކަކުން މަސައްކަތްތަކެއް ނަގައިގެން އެ މައްސަލަތައް ވެސް ވަނީ ވަރަށް ބޮޑަށް ފަޅާއަރާފައި. އަދި ހޯމް މިނިސްޓްރީގައި ރަޖިސްޓްރީނުކުރާ ކްލަބު ޖަމުޢިއްޔާތަކެއްގެ ގޮތުގައި އެކިއެކި ބޭރުގެ އެންޖޯއީތަކަށް ލިޔެ ސަރުކާރުގެ އެކި ތަންތަނުގެ ނަމުގައި ޕްރޮޕޯޒަލްސްތައް އެޕްރޫވްކުރި ކަމަށް ހަދައިގެން ވެސް ޕްރޮޖެކްޓްތަކެއް ވެސް ވަނީ ގެނެސްފައި. އެހެންވީމާ، މި ކަންކަމާ ދޭތެރެ ވަރަށް ފުންކޮށް ވިސްނުން އެދެން. އަދި މި އިދާރާ އަށް ސިޓީ ކްލަބު ޖަމްޢިއްޔާތަކުގެ ނަމުގައި ބަލައިގަންނައިރު އަދި ކުންފުނިތަކުގެ ނަމުގައި ބަލައިގަންނައިރުގައި ސަރުކާރުގެ މިނިސްޓްރީ އޮފް ޓްރޭޑުގައި އިންނާނެ ކުންފުނީގެ ހުއްދަ ނަންބަރު ޖަހަން މިހާރު ލެޓަރހެޑުގެ މަތީގައި. އެހެންވީމާ، އެ ކަންތައްތައް މިތަނުން ސާފުކޮށްގެން މެނުވީ މިތަނަށް އެއްވެސް ސިޓީ އެއް ބަލައިގަނެ އެއާ ދޭތެރެ ގޮތެއް ނިންމޭނެ ކަމަކަށް އަޅުގަނޑު ޤަބޫލެއް ނުކުރަން. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

މިވާހަކަ ދެންމެގައި ޢިއްޒަތްތެރި މެންބަރު ރިޔާޟު އެ ވިދާޅުވި ވާހަކަ އަޅުގަނޑު ކުރީގައި ވެސް ދެންނެވިން. މަޖިލީހުގެ މަސައްކަތްތައް މިހާރު ހުރި ގަޮތަށް ބަލާއިރު މަޖިލިސް ނުލާހިކު ބުރަކޮށް މަސައްކަތްކުރަމުން ދާ ދުވަސްވަރެއްގައި ހަމަ ތަނަކުން އަންނަހާ ސިޓީ އެއް އަޅުގަނޑުމެން ކޮމިޓީތަކަށް ފޮނުވުމަކީ އަޅުގަނޑުމެންނަކަށް ކުރެވޭނެ ކަމެއް ނޫން. މިހާރު ކުރީގައި ޖަލުން މީހަކު ސިޓީ އެއް ފޮނުވީމަ އަޅުގަނޑު އެ ވާހަކަ އޮންނާނީ ދަންނަވާފައި. އެއީ ޖަލުގެ މީހެއް ވީމަ ޝަކުވާއެއްގެ ގޮތުގައި އަޅުގަނޑުމެން އޭތި ފޮނުވާލި ކަމުގައި ވިޔަސް އޭނާ އަކީ ޖަލުގައި ހައްޔަރުކޮށްފައި ހުރި މީހެއްތޯ، އޭނަ ގޮޅީގައި އެބަހުރިތޯ، ކީއްވެގެންތޯ އޭނަ އަށް ސިޓީ ފޮނުވުމުގެ ފުރުޞަތު ސަރުކާރުން ނުދީ އޮތީ. އޭނަގެ ޙައްޤުތަކަށް އަރާ، އެކަންކަން އަޅުގަނޑުމެން ބަލަންޖެހޭ. އެހެންވީމާ، އަޅުގަނޑަށް ފެނޭ ރައްޔިތުންގެ މަޖިލިހަށް ސިޓީ އެއް ފޮނުވާ ކަމަށް ވަނީ ވިއްޔާ، މީގެ ފަހުން މި ތަނަށް އަންނަ ކޮންމެ ސިޓީއެއްގައި ކްލަބު ޖަމުޢިއްޔާ ޖަމާޢަތް ފަދަ ތަންތަން ރަޖިސްޓްރީކޮށްފައި އޮތިއްޔާ ރަޖިސްޓްރީ ނަންބަރު ޖެހުމަށާއި އަދި ވިޔަފާރި ހުއްދައަކާ، ވިޔަފާރިއާ ގުޅުންހުރި ކަމެއް ވެއްޖިއްޔާ ޓްރޭޑު މިނިސްޓްރީގެ ހުއްދައެއް އޮތުމަށާއި، ބޭންކަކާ އަދި އެހެންވެސް އެފަދަ ފައިސާއާ ބެހޭ މުޢާމަލާތެއް އޮތް ތަނެއް ކަމަށް ވަނީ ވިއްޔާ މޯލްޑިވްސް މަނިޓަރީ އޮތޯރިޓީ އިން އެކަމެއް ކުރުމަށް ދީފައި ވާ ހުއްދަ އާއި، ޓުއަރިޒަމާ ގުޅުންހުރި ކަމެއް ކަމަށް ވަނީ ވިއްޔާ ޓްރޭޑް މިނިސްޓްރީ އިން ދީފައިވާ ލައިސަންސްގެ ކޮޕީއަކާ އެކީގައި ނޫނިއްޔާ މިތަނަށް ނުގެންނަން. އެއީ އެހެންވީމާ، އަޅުގަނޑުމެންނަށް ވާނީ. ދެން ޢާއްމު ކޮންމެ ރައްޔިތަކަށް ވެސް އެ މީހެއްގެ އައިޑީކާޑު ޖަހާފައި އައިޑީކާޑުގެ ފޮޓޯކޮޕީއަކާ އެކީގައި މިތަނަށް ސިޓީ ފޮނުވޭނެ އުސޫލެއް ގާއިމުކުރުމަށްފަހުގައި އެހެން ހަދައިފިއްޔާ އެ ގޮތަށް އަންނަ ސިޓީތައް އިދާރާ އިން ބަލައިގަނެ މި ކޮމިޓީ އަށް ގެންނަން އަޅުގަނޑު ހުށަހަޅަން. އެ ގޮތަށް ތައްޔާރުކޮށްލައްވާފައި އަޅުގަނޑުމެން ލިޔުމެއް މި ތަނުގައި ބާއްވާފައި އެ ލިޔުން ފާސްކޮށްލުމަށްފަހުގައި އަޅުގަނޑުމެން ސިޓީ ބަލައިގަންނާނެ އުސޫލަކީ މިއީ ކަމަށް ހަދާފައި ރައީސްއަށާއި ނައިބު ރައީސަށާ އަދި ކޮމިޓީތަކުގެ މެންބަރުންނަށް ވެސް އަންގާލަދިނީމަ އަޅުގަނޑަށް ހީވަނީ އެ ބޭފުޅުންގެ މަސައްކަތަށް ފަސޭހަވާނެ ހެން. އެހެންނޫނީ މިސާލަކަށް، އަޅުގަނޑު ދަންނަވަނީ ހަމަ ރިޔާޟު އެ ވިދާޅުވި ގޮތަށް ހަމަ އެކިއެކި ކަންކަމުގައި އެ މީހުން ޤާނޫނެއް ގަވާއިދެއް އުސޫލުތަކެއް ނުބަލާ ރައްޔިތުންގެ މަޖިލީހުގައި ޑޭ ޓު ޑޭ ކުރަން ހުރި މަސައްކަތްތައް ދޫކޮށްފައި ޝަރުޢީ މައްސަލަތަކާއި، ގޯތި ބެހުމާއި، މާލޭ މުނިސްޕަލްޓީ އިން ކުރަން ހުރި މަސައްކަތްތަކާއި، މާލޭގެ މަގުތަކުގެ ޕާކިންއާ މިކަންކަން ބަލާއިރުގައި އަޅުގަނޑުމެންނަކީ އަސްލު ޤާނޫނުތައް ހަދާފައި އެ ޤާނޫނުތަކެއް އޮވެ ޤާނޫނުތަކުން ކަންކަން ކުރަމުން ގެންދާ ގޮތް ބަލައި ސަރުކާރު ޖަވާބުދާރީވާ ތަނެއް. އެހެންވީމާ، އެ ގޮތަށް އެކަން ނިންމަވައިދެއްވުމަށް އަޅުގަނޑު ހުށަހަޅަން. މީގެ ފަހުން މިތަނަށް ސިޓީ ބަލައިގަންނާނެ އުސޫލެއް ކަމަށް މި ދެންނެވިގޮތަށް ކަނޑައަޅާލައްވައިފިއްޔާ އަޅުގަނޑަށް ވަރަށް ރަނގަޅު. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، މޫސަގެ ހުށަހެޅުމެއް އެބަ އޮތް. އެހެންވީމާ، އެ ހުށަހެޅުން އެގޮތަށް ތާއީދު ލިބިއްޖިއްޔާ އަޅުގަނޑު އެ ހުށަހެޅުން ފާސްކޮށްލާފައި މި ސިޓީތައް ހަމަ އައި ދިމާލަށް ފޮނުވާލަން އަޅުގަނޑު ވެސް ގަސްތުކުރަނީ. އެއީ އެ ވިދާޅު ވަނީ ވަރަށް ރަނގަޅު ވާހަކަފުޅެއް. ކޮންމެއަކަސް އައިޑީކާޑު ނަންބަރު ވެސް އެނގެން އޮންނަންޖެހޭނެ. ޖަމުޢިއްޔާ އެއް ވެއްޖިއްޔާ ޖަމުޢިއްޔާގެ ރަޖިސްޓްރީ ނަންބަރާއި، ރަޖިސްޓްރީގެ ކޮޕީއާ އެއްޗެހި ވެސް އަޅުގަނޑުމެންނަށް އެނގެންޖެހޭނެ. އެހެންނޫނީ ހަމަ ނަމެއް ޖަހާފައި ބަޔަކު ފޮނުވާ ވެސް ލާފާނެ. އާދެ، މޫސަގެ ހުށަހެޅުމަށް ރިޔާޟު ތާއީދުކުރައްވާ. އެއްވެސް މެންބަރަކު އިޢުތިރާޟުނުކުރައްވާތީ އެ ގޮތަށް ނިންމީ ކަމަށް އަޅުގަނޑު ބަލައިފިން. (ވަގުތުކޮޅަކަށްފަހު). އާދެ، ދެން މި ވަގުތު ދެން އަޅުގަނޑުމެންގެ ކުރިމަތީގައި މި އޮތީ ބައެއް މަޤާމުތައް އުފައްދަން މަޖިލީހުގެ އިދާރާ އިން ފޮނުއްވާފައިވާ މައްސަލަ. އެ ކަމާ ބެހޭ ގޮތުން އަޅުގަނޑުމެން ކޮންމެ މެންބަރެއްގެ ފައިލްގައި ހުންނާނެ މި ކަމާ ބެހޭ ގޮތުން މަޖިލީހުގެ އިދާރާ އިން ފޮނުއްވާފައިވާ ލިޔުންތައް. 
(ވަގުތުކޮޅަކަށްފަހު)

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑުމެންނަށް އެއްކަލަ ފިއުޗަރ ޓީވީ ސްޓޭޝަންގެ އަނެކަތި އޮތީމަ އަޅުގަނޑަށް ފެނޭ އިނގޭތޯ މި މަޖިލިސްގެ މިއަހަރުގެ ބަޖެޓުގައި ވެސް މިހާރު އެ އޮތީ އެކުލަވާލެވިފައި. ދެން އަޅުގަނޑު މި ފިއުޗަރ ޓީވީ ސްޓޭޝަނުން އެދިފައި އޮތީމަ މީގެ ފަހުން މިތަނުން ހަމަ ހުއްދަދިނުމުގެ ބަދަލުގައި ޢާއްމު ކޮމިޓީ އިން މަޖިލީހުގެ އިދާރާ އަށް ދޫކުރާ އަޅުގަނޑުމެންގެ އެއްޗެހި ބްރޯޑްކާސްޓުކުރުމުގެ ލައިސަންސެއް ދޫކުރާ ގޮތަށް އަޅުގަނޑުމެން އެ މީހުންނަށް ހުއްދަ އެއް ދޫކުރާ ގޮތަށް ލިޔުމަކުން ސެޓްފިކެޓެއް ނަމަވެސް އެއްޗެއް ދޫކުރާ ގޮތަށް. އޭގައި އަޅުގަނޑު ބޭނުންވާ ގޮތެއް އެބައޮތް. އެއީ އަޅުގަނޑުމެން އެއް އަހަރު ދުވަހަށް 000،50 ރުފިޔާގެ ސްޓޭމްޕެއް ޖަހާފައި އޭތި ދޫކުރާ ގޮތަށް އަޅުގަނޑުމެންނަށް ހެދިދާނެތޯ. އެހެންކަމަށް ވަނީ ވިއްޔާ މިހާރު ހުރި ފަރާތްތަކަށް ވެސް 01 ޖެނުއަރީ އިން ފެށިގެން ދެން ކުރިއަށް އޮތްތަނުގައި މަސައްކަތްކުރަމުން މި މަޖިލީހުން އެއްޗެހި ދޫކުރާ، ވާހަކަ އަކީ މަޖިލީހުގެ މަންޒަރުތަކާއި، މަޖިލީހުގެ ކަންކަން ދޫކުރެވޭނީ މި ދެންނެވި ގޮތަށް މިތަނުގައި ރަޖިސްޓްރީކޮށް އަޅުގަނޑުމެން މަޖިލީހުގައި ބްރޯޑްކާސްޓުކުރުމުގެ ހުއްދަދެވޭ ފަރާތްތަކަށް ކަމަށް. ދެން އެ ފަރާތްތަކަކީ މި ދެންނެވި ގޮތަށް ބްރޯޑްކާސްޓުކުރާ ކަމަށް ވަނީ ވިއްޔާ ރަޖިސްޓަރޑް ފަރާތްތަކުގެ ގޮތުގައި އަޅުގަނޑުމެން ބަލައިގަތުމަށް 000،50 ރުފިޔާ ނުވަތަ އެއް ލައްކަ ރުފިޔާގެ އަނެކައްޗެއް ޖަހާފައި އަޅުގަނޑުމެން މިތަނުން ކޮޅު ދޫކޮށްލާ ގޮތަށް. އެހެން މި ދެންނެވީ ޒިންމާ އެއް މިހާރު ބްރޯޑްކާސްޓު ޤާނޫނުގައި ވެސް އެބަ އޮވޭ. އަޅުގަނޑުމެންނަށް އެ މީހުންނާ ވެސް ކޮންމެވެސް ވަރަކަށް ކަންކަން ކުރަންޖެހޭނެ. އެކަމަކު، އަޅުގަނޑުމެން އެކަމަށްޓަކައި މުވައްޒަފުންތަކެއް ތައްޔާރުކޮށް ހޭދަކުރާ ވަގުތުތަކެއް ވެސް އެބަ އޮވޭ. މިތަނުގެ އިދާރީ މުވައްޒަފުން ކުރަންޖެހޭ މަސައްކަތްތަކެއް އެބަ އޮވޭ. އަނެއްކާ މަޖިލީހުގެ އިމާރާތުގެ ތެރެއިން ވެސް އަޅުގަނޑުމެން އެބަ ޖެހޭ މީހުންނަށް ތަންތަން ދީ ހަދަން. އެހެންވީމާ، މިއީ އަޅުގަނޑުމެން ދައުލަތުގެ ބަޖެޓުން ލާރި ނަގައިގެން ރައްޔިތުންގެ ފައިސާ އިން ހިންގާ ތަނަކަށް ވާއިރުގައި ވިޔަފާރި އުސޫލުން މަސައްކަތްކުރާ ބަޔަކު އެބައި މީހުންގެ ވިޔަފާރިތަކުގެ ތެރެއަށް އަޅުގަނޑުމެންގެ އަޑާއި، މަންޒަރާ ވެއްދުމަކީ ހަމައެކަނި އަޅުގަނޑުމެންނަށްޓަކައި ނުވަތަ ރައްޔިތުންނަށްޓަކައި ކޮށްދޭ ކަމެއް ކަމަށް މިހާރު ނުފެންނާތީވެ އެއީ އަދި އެ ގަޑިތަކުގައި އިޝްތިހާރާ އެއްޗެހި ވެސް ދައްކަމުން ގެންދާތީ މިކަން މި ގޮތަށް ކުރަން ފެންނަ ކަމަށް އަޅުގަނޑު ހުށަހަޅަން. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އާދެ، އަޅުގަނޑުމެންގެ އެޖެންޑާގެ ދެވަނަ ނަންބަރަކަށް މި އޮންނަނީ އިދާރީ ބައެއް ބޭފުޅުންނާ ބައްދަލުކުރުން. ދެން އިދާރީ ބޭފުޅުންނާ ބައްދަލުކުރަން އަޅުގަނޑުމެން އެބަ އޮތް ދެ ކަމެއް. އެއް ކަމަކީ މިހާރު މަޖިލީހުގެ އިދާރާ އަށް ބައެއް ސެކްޝަންތަކަށް މަޤާމުތައް އިތުރުކުރުމަށް ހުށަހަޅާފައި ވާތީ. އަޅުގަނޑުމެން މީގެ ކުރީގައި ވެސް ދަންނަވާލާފައި ވާނީ މި މަޖިލީހުގެ އިދާރީ އޮނިގަނޑު އިޞްލާޙުކުރެވިފައި ވާ ކަމަށް ވާ ނަމަ އޭގެ ކޮޕީއެއް މި ކޮމިޓީ އަށް ހުށަހަޅުއްވައިދެއްވުން އެދެން. އަދި އަޅުގަނޑުމެންނަށް އެ ނުއެއް ލިބޭ. ދެން ނުލިބި އޮއްވާ އަނެއްކާވެސް މި ސިޓީތަކެއް މަޤާމުތަކެއް އިތުރުކޮށްދެއްވުން އެދި. އެހެންވީމާ، އިދާރީ އޮނިގަނޑު މިހާރު އޮތް ހިސާބެއް އަޅުގަނޑު ސާފުކޮށްލަން ބޭނުންވާތީ ފަޒުލް އަށް އަޅުގަނޑު ދަންނަވާލާނަން.
ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

އިދާރީ އޮނިގަނޑު ނިމިފައި އޮތީ އިނގޭތޯ. ނިމިފައި އޮތީ. އެހެންނަމަވެސް، އަޅުގަނޑަށް އަދި ކޮމެންޓްސް ރައީސްގެ ފަރާތުން ސްޕީކަރގެ ފަރާތުން އަދި ނައިބު ރައީސްގެ ފަރާތުން، އެއަށް ކޮމެންޓްސް ނުލިބޭތީ އަދި މި ކޮޅަށް ހުށަނާޅަން ވެގެން މަޑުކޮށްލައިގެން މި ހުންނަނީ. ދެން މައިގަނޑު ގޮތެއްގައި ހަމަ އިދާރީ އޮނިގަނޑު ހުރިހާ މަސައްކަތްތަކެއް ނިމިފައި އޮތީ. އެހެންވީމާ، އެ ވާހަކަ ދަންްނަވާލީ. ދެން، އަދިވެސް ހަމަ ކުރިން ވެސް އަޅުގަނޑަށް ދެއްވި ޖަވާބު އަޅުގަނޑަށް އެރުވުނީމާ މަޢާފުކުރައްވާތި.

ރިޔާސަތުން ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުންވީ އަޅުގަނޑުމެން މީގެ ގާތްގަނޑަކަށް އެއީ، 75 ދުވަސް ކުރީގައި ކަންނޭނގެ ކުރީގައި މި ބައްދަލުވުން ބޭއްވިފައި މި އޮތީ. އެ ބައްދަލުވުމުގައި ވެސް ހަމަ ވިދާޅުވީ އެ ގޮތަށް ނިމިފައި އޮތް ވާހަކަ. ދެން، އޭގެ ފަހުން އަޅުގަނޑު ފަޒުލްއާ ދޭތެރެދޭތެރެއިން ވާހަކަ ވެސް އެބަ ދެކެވޭ. ކިހާ ހިސާބެއްގައިތޯ ދެން ފަޒުލް އެބަ ކުރީގައި ވެސް މި ފަހަރު ރިސެސް އަށް ދިއުމުގެ ކުރިން ވެސް ފަޒުލް ވިދާޅުވި މަޖިލީހުގެ ރައިސާއި ނައިބު ރައީސްގެ އަތްޕުޅަށް އަރުވާފައޭ ވަނީ. އެ ބޭފުޅުން އެއަށް އިޞްލާޙެއް ގެންނަން ބޭނުންފުޅު ވާތީ. އެހެންވީމާ، ކިހާ ހިސާބެއްގައި އެ ނިމެނޭތޯ އެ ވިދާޅުވެ ދެވިދާނެތޯއޭ. އޭރުން އަޅުގަނޑުމެންނަށް ފަސޭހަވާނެ ކަންނޭނގެ މި ސިޓީތަކަށް ޖަވާބު ދިނުން. މި ވަގުތަށް ފަސް ކޮށްލާނީތޯ؟ ނޫނީ އިދާރީ އޮނިގަނޑު އެ ލިބުނީމާ ގޮތެއް ނިންމާ އެ އަޅުގަނޑުމެން ބާއްވާނީތޯ؟ 

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ޝުކުރިއްޔާ. ސެވަންޓީ ފައިވް ޑޭސް އެއް ނުވާނެ އިނގޭތޯ. އަޅުގަނޑު މިކޮޅަށް ވަޒީފާ އަށް ނުކުތް ފަހުން ވެސް އަދި 3 މަސް ވެސް ނުވެގެން މި އުޅެނީ އިނގޭތޯ. ދެން، ރިސެސް ނިމުން އިރު އަޅުގަނޑުމެންނަށް އިދާރީ އޮނިގަނޑު ފައިނަލް ކޮށްލެވުނީ. އަޅުގަނޑުމެންގެ ކޮމިޓީ ތެރެއިން މި ރިސެސްއާ ހަމައަށް ގާތްގަނޑަކަށް އެންޑު އޮފް ރިސެސް ތެރެއިން އަޅުގަނޑުމެން ސަބްމިޓުކޮށްފައި މި އޮތީ ސްޕީކަރ އަށާއި އަދި ޑެޕިއުޓީ ސްޕީކަރ އަރިހަށް. ދެން، އެ ބޭފުޅުން ވަގުތު ހުރި ގޮތުން މި ކޮމެންޓްސަކަށް ފުރުޞަތު އަދި ނުލިބި ކަން ނޭނގޭ އުޅުއްވަނީ. ދެން، ވަންސް ހަމަ އޭސް ސޫން އޭޒް އަޅުގަނޑާ ހަމައަށް އޭނގެ ކޮމަންޓްސް ލިބުނުހާ އަވަހަކަށް އަޅުގަނޑު މި ކޮޅަށް ހަމަ ހުށަހަޅާނެ ވާހަކަ ދަންނަވާލަން. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑުމެން ފުރަތަމަ އިދާރީ ބޭފުޅުންނާ ބައްދަލުކުރި ފަހުން އަޅުގަނޑު މި ދެންނެވީ ސެވެންޓީ ފައިވް ޑޭސް ވެއްޖޭ މިހާރު. ފުރަތަމަ އިދާރީ މުވަައްޒަފުންނާ ބައްދަލުކުރި ފަހުން ސެވެންޓީ ފައިވް ޑޭސް ވެއްޖެ. އެ ދުވަހު ތައްޔާރުކުރައްވާނެ ވާހަކަ ވިދާޅުވީ. ދެން، އޭގެ ފަހުން އަޅުގަނޑު އަހާލީމަ ތައްޔާރުވެފައި އޮތް ވާހަކަ ވިދާޅުވީ. އެ ރިސެސް އަށް ދިއުމުގެ ކުރިން ވެސް ތައްޔާރުވެފައި އޮތް ވާހަކަ ވިދާޅުވީ. އެކަމަކު، މިކޮޅަށް ނާންނާތީ ދެން މިހާރު ރިސެސް ނިމިގެން ވެސް ދެވަނަ ހަފްތާ މި އުޅެނީ. އެހެންވީމާ، ތަންކޮޅެއް އަވަސްވާނެ ގޮތެއް ރައީސަށް ދަންނަވައިގެން ވެސް ތަންކޮޅެއް އަވަސްވާނެ ގޮތެއް ވެއްޖިއްޔާ ވަރަށް ރަނގަޅު. އޭރުން އަޅުގަނޑުމެންނަށް އަޅުގަނޑުމެން ކޮމިޓީގައި ދެން ހުރި މަސައްކަތްތައް ކުރިއަށް ގެންދިއުމަށް ފަސޭހަވާނެ. އެއީ، މަގާމެއް އުފައްދާއިރު ކޮމިޓީން ނިންމައިގެން މި އުފެއްދެނީ. އުފައްދަން ބަލާއިރު މި ވާ ގޮތަކީ އިދާރީ އޮނިގަނޑު ނުބަލާ އަޅުގަނޑުމެން ހަމަ މަގާމުތައް އުފައްދާފައި ދޫކޮށްލީމާ، ފަހުން އަނެއްކާވެސް އިދާރީ އޮނިގަނޑު އިޞްލާޙުކުރަންޖެހިދާނެ ކަމަށް ފެންނާތީ. އެވެސް ހަމަ ތަކުރާރުކޮށް ކުރަންޖެހޭނެ މަސައްކަތަކަށް ވެދާނެތީވެ އަޅުގަނޑުމެން ހަމަ އެ ވާހަކަ ތަކުރާރުކޮށް ދަންނަވާލީ. އާދެ، ފަޒުލް އެއްޗެއް ވިދާޅުވަން ބޭނުފުޅިއްޔާ އަޅުގަނޑު ފުރުޞަތުއަރުވަން.

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ތި ވިދާޅުވި ގޮތަށް ދެން، އަޅުގަނޑު ހަމަ ވަރަށް މަސައްކަތްކުރާނަން. ވީހާވެސް އަވަހަކަށް އަޅުގަނޑަށް ކޮމެންޓެއް ލިބޭތޯ އެއަށްފަހު އަޅުގަނޑު މި ކޮޅަށް ހުށަހަޅާނަން. ޝުކުރިއްޔާ.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އާދެ، މިހާރު ކުރީ ދުވަހު އަޅުގަނޑުމެން އެ އޮތީ ބަޖެޓުގެ ކަންތައް ވެސް ނިންމާފައި. ދެން އެކަމަކު، އިދާރީ އޮނިގަނޑުގެ ކަންތައްތައް އަޅުގަނޑުމެންނަށް މި ދެންނެވީ އެނގިގެން ނޫނިއްޔާ އަޅުގަނޑަކަށް ދެން އިތުރު މުވައްޒަފުން މި ތަނަށް ވައްދަން. އެއްވެސް ފުރުޞަތެއް މަޖިލީހުގެ އިދާރާ ދޭކަށް. އަޅުގަނޑަށް ނުފެންނަ ވާހަކަ މިދެންނެވީ. އެއީ، ތަންކޮޅެއް ޒިންމާދާރުކޮށް މިކަންކަން ކުރަން އެބަޖެހޭ ހެން އަޅުގަނޑަށް ހީވަނީ. މިހާރު އަޅުގަނޑުމެން މިތާ އެތެރޭގައި މި އުޅެނީ. ތި ބޭފުޅުން އެ އޮނިގަނޑު ހިފައިގެން މިއަދު މެންދުރު ފަހުން ބުންޏަސް އަޅުގަނޑުމެން ބައްދަލުކޮށްލާފައި އެ ހިނދު ވާހަކަ ދައްކާލެވިދާނެ. އަދި، އަޅުގަނޑުމެންނާ ވާހަކަ ދައްކާ ހަދާފައި ގޮސް ވެސް ރައީސާ ވާހަކަ ދެއްކިދާނެ. ރައީސެއް ނޫން ޑިސައިޑުކުރައްވަނީ އަކީ. މިހާރު މި ކޮމިޓީގައި ކަންނޭނގޭ އޮންނަނީ އިދާރީ ކަންކަން ބެލެހެއްޓުން. މުވައްޒަފުންލުމާ، އެ ލުމުގެ ބާރު އޮންނަ ކަމަށް ވަނީ ވިއްޔާ ރައީސް އަށް ދެން ހިނގާނެ ގޮތެއް ދަންނަވަން. ރައީސް ބޭނުންފުޅު ވީމަ ރައީސް ބޭނުންފުޅުވާ މީހުން ލަމުން އެބަ ގެންދާކަން އެނގޭ. އެކަމަކު، އެކަން އެ ހުއްޓުމަކަށް ގެންނަން އެބަޖެހޭ. އެއީ، އެންމެ ފުރަތަމަ އަޅުގަނޑު އެބަ އޮތް ސުވާލެއް. މިހާރު މިތާގެ މުވައްޒަފުންގެ ޖުމްލަ އަދަދަކީ ކިހާވަރެއްތޯ؟ 

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

110 އިނގޭތޯ. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އާދެ، ދެން އަނެއް ކަމަކީ މިހާރު މިތަނުގައި މަސައްކަތްކުރާ ހުރިހާ މުވައްޒަފުންނަށް ހުރީ ޤާނޫނުގައި އަޅުގަނޑުމެންގެ މި ވަޒީފާއާ ބެހޭ ޤާނޫނާ އެއްގޮތަށް އެގްރީމެންޓުކުރެވިފައިތޯ؟ އަޅުގަނޑު ވަރަށް ކުރީގައި އެ ވާހަކަ އޮންނާނީ ދަންނަވާފައި. އެއީ، މި ތަނަކީ ޤާނޫނު ހަދާ މަޖިލިސް ކަމަށް ވާއިރު އެހެން މީހުންނަށް މިސާލަކަށް އަޅުގަނޑުމެން ވާން އެބަޖެހޭ. އަޅުގަނޑުމެން ނިންމާ ޤާނޫނެއް ނިމުނީމާ އެ ޤާނޫނުގެ ދަށުން މި ތާގެ މުވައްޒަފުންނަށް ލިބެންޖެހޭ ޙައްޤުތައް ފުރަތަމަ އޮތީމަ އެ ވާނެ މިސާލަކަށް ވެސް. އޭރަށް އެހެން ފަރާތްތަކުން ވެސް ސަރުކާރުގެ އެހެން ދާއިރާތަކުން އެ ކަންކަން ހޯދާނެ. އެކަމަކު، ކަންވެގެން ދިޔައީ އެހެނެއް ނޫން. އަޅުގަނޑުމެން މުވައްޒަފުންގެ އޮނިގަނޑެއް ވެސް އެކުލަވާލުމަށްޓަކައި މި ތަނަށް މި ގެނައީ ސިވިލް ސަރވިސް އިން ހަދާފައި އޮތް ގަވާއިދު. އެ ދެން ފަޒުލް މި ތަނުގައި ނޫޅުއްވާ. އެހެންވީމާ، 110 މުވައްޒަފުން މި ތަނުގައި ތިބި އިރުގައި ކިތައް މީހުންނަށްތޯ މިދެންނެވި އެގްރީމެންޓު ހަދާފައި އޮތީ؟

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

މިކޮޅުގައި ވަޒީފާގެ އެއްބަސްވުމެއް އެބައިން ނަމަވެސް، މި ޤާނޫނުގައި ބުނާ ގޮތުން އެގްރީމެންޓެއް ހެދިފަ އެއް ނެތް އިނގޭތޯ. އެ މަސައްކަތެއް ކުރެވި ޑުރާފުޓުކުރެވިފައި މިހާރު ވަނީ. މި އިރާދަކުރެއްވިއްޔާ މި ހަފްތާ ނޫނީ މިއަންނަ ހަފްތާގެ ނިޔަލަށް މި އެގްރީމެންޓުތައް ހެދިގެންދާނެ ހުރިހާ މުވައްޒަފުންނަށް. މިދިޔަ ދުވަސްތަކުގައި، ވޭތުވެދިޔަ ދުވަސްތަކުގައި އިދާރީ އޮނިގަނޑާ މިހެން ހުރި ކަންތައްތަކެއް ނިންމަމުން މި ގެންދަނީ މަޑުމަޑުން. އެ ގޮތުގެ މަތިން ހަމަ އެ ގްރީމަންޓުގައި ވަޒީފާގައި މި ޤާނޫނުގައި ބަޔާންކޮށްފައި ހުންނަ ހުރިހާ މަސައްކަތްތަކެއް ނޫނިއްޔާ މުވައްޒަފުންނަށް ލިބޭ ޙައްޤުތައް ބަޔާންކޮށް އެގްރީމަންޓުތައްޔާރުކުރެވިފައި ވަނީ. މިހާރު ޑުރާފްޓެއް ތައްޔާރުކުރެވިފައި ވަނީ. އެހެންވީމާ، މިހާރު އެކުލެވި ހުރިހާ މުވައްޒަފުންނަށް އެ އެގްރީމަންޓު ހިމަނާލުމުގެ މަސައްކަތް މިހާރު ކުރިއަށް ދަނީ. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އާދެ، އެހެންވީމާ، އެ އެގްރީމަންޓު ވެސް ނިންމަވާފައި އަޅުގަނޑު، މައްސަލަ އެއް ނެތް އިނގޭތޯ. އެގްރީމަންޓު ވެސް ނިންމަވާފައި ދެން އަނެއް ވަޒީފާގެ އޮނިގަނޑު ވެސް ނިންމަވައިގެން ހަމަ ވަޑައިގަންނަވާ މާދަމާ ވަޑައިގަތަސް އަޅުގަނޑުމެން އެކަމުގައި އަޅުގަނޑުމެންނަށް ދެވެން ހުރި ހުރިހާ ފުރުޞަތުތަކެއް ތި ބޭފުޅުންނަށް އަރުވާނަން. ދެން، އިއްޔެގައި ދެން އަޅުގަނޑުމެންނަށް އަމިއްލަ ގޮތުން ބައްދަލުކުރި ދެން އަޅުގަނޑުމެންގެ ޕާޓީގެ އޮފީހުގައި ބައްދަލުކުރި މި ޕެންޝަނުގެ މީހުން އިނގޭތޯ. ދެން، ޕެންޝަނުގެ ސްކީމުގައި ބައިވެރިކުރުމަށް އަޅުގަނޑުމެންގެ މަޖިލީހުގެ ހުރިހާ މުވައްޒަފުންނަށް މި ލިބެން ހުރި ބެނިފިޓުތަކެއް އެމީހުންނަށް އަންގައިދިނުމަށްފަހުގައި އެ މީހުން ވެސް އޭގައި ވެސް ބައިވެރިކުރަންޖެހޭ. އެހެންވީމާ، ދެން، މުވައްޒަފުން ވެއްދުމުގައި މިހާރު ވެސް އަޅުގަނޑުމެންނަށް މިތާ އެތެރޭގައި ބޭރު މީހުން އެބައުޅޭ. އަޅުގަނޑުމެން މިތާ ތިބެގެން ބޭރު މީހުން ބޭރުކުރަން މަސައްކަތްކުރަން އަޅުގަނޑު ފަޒުލް ކައިރީގައި ވެސް އެދެން، ކޮންޓެކްޓު ހަދައިގެން މިތަނަށް ބަޔަކު އަންނަން އައިކަމުގައި ވިޔަސް ވިދާޅުވާށޭ މިތަނަށް ގެންނަ މުވައްޒަފުން ޖެހޭނީ ހަމަ ދިވެހިންނަށް ވާން މި ތާގެ މުވައްޒަފުންގެ ގޮތުގައި މަސައްކަތްކުރާ އެއްވެސް ބޭރު މީހަކު ބަހައްޓާކަށް އަޅުގަނޑު، އެހެންނޫން ކޮންސަލްޓަންޓެއްގެ ގޮތުގައި މީހަކު އައިސް ހުރުމަކީ މައްސަލަ އެއް ނޫން. ހަމަ ސްކޫލުތަކުން ކެނޑޭ ކުދިންނަށް ވެސް ހަމަ ވަރިހަމަ އަޅުގަނޑުމެން އެ ކުދިން ކައިރީގައި މިތަނަށް ގެނެސް ސަލާން ވެސް ޖަހާފާނަން. ހަމަ އާދޭސްކޮށްގެން ވެސް މި ތަނަކީ ސަތޭކަ އިން ސަތޭކަ ހުސް ދިވެހި މުވައްޒަފުން އުޅޭ ތަނެއް ކަމަށް ހައްދަވައިދެއްވާށޭ. ދެން، މި ތަނަށް ކޮންޓެކްޓު ހައްދަވާ ފަރާތްތަކުގައި މިހާރު ކޭޓްރީންއާ އެކަންކަމަށް ވެސް ވިދާޅުވޭ، މަޖިލީހަށް ފޮނުއްވައިދެއްވާށޭ ދިވެހި ސްޓާފުން، ވޭޓަރުން ވިޔަސް އަދި ސާފުކުރާ މީހުން ކަމުގައި ވިޔަސް ލިބޭނެ އިނގޭތޯ. އެ ކަމަށް ބާރުއަޅާ އަޅުގަނޑުމެން އެ މަސައްކަތް ހިފައިގެންފިއްޔާ އޭރުން މަޖުބޫރުވާނެ ނޫންތޯ އެހެން ގޮތެއް ނެތިއްޖެއްޔާ ބޮޑު މުސާރަ ދީފައި ވެސް މި ތަނަށް ގެންނަން. އެހެންވީމާ، އެގޮތަށް އެކަން ބައްޓަންކޮށްދެއްވާފައި އަޅުގަނޑަށް ފެންނަނީ އަޅުގަނޑުގެެ ހުށަހެޅުމަކީ ދެން މިއީ ހުށަހެޅުމަކީ ފާސްކުރަންވި ކަމެއް ނޫން. މިހާރު އެ ތިބި މުވައްޒަފުންގެ އިތުރުން ބޭނުންވާ މަގާމުތައް އަޅުގަނޑުމެންނަށް އެނގިލުމަށްޓަކައި މިދެންނެވި ގޮތަށް އެއްކަލަ އޮނިގަނޑު ގެނެސް ދެއްވާފައި އަޅުގަނޑުމެން އެ ބަލައިލާފައި ހަމަ މެންދުރު ފަހުން ވެސް އެކަން ކޮށްލަދޭ ގޮތަށް މި ތިބީ އެ ނިމިފައި އޮތިއްޔާ. ދެން، އަޅުގަނޑު އަނެއްހެން ވަކިން އަޅުގަނޑުމެން ދަންނަވާފާނަން ރައީސަށް ވެސް ވަޑައިގަތުމަށް. އޭރުން އެންމެން އެއްކޮށް މިތާ ތިބެގެން ބަހުސްކޮށްލާ ވާހަކަ ދައްކާލެވިދާނެ. ރައީސް ވަކިން ބެއްލެވި ކަމުގައި ވިޔަސް. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު ނަން މިވަގުތު ހަދާން ނެތިއްޖެ. ނަން ވިދާޅުވެފައި ވިދާޅުވެ ދެއްވުން އެދެން. އާދެ، އެންމެ ރަނގަޅު. 

މަޖިލީހުގެ އިދާރާގެ އެސިސްޓެންޑު ޑިރެކްޓަރ އަޙްމަދު މުޞްޠަފާ ވާހަކަދެއްކެވުން:

ވަޒީފާގެ އޮނިގަނޑާ އެކީ ކޮންމެ ސެކްޝަނެއްގެ ޑިޕާރޓްމަންޓު އޮޕްރޭޝަން ޕްރޮސީޖަރެއް ގެނެސްގެން ވަޒީފާތައް އިތުރުކުރަންޖެހޭ ވަޒީފާތަކާ އެކަހަލަ ކަންތައްތައް އެނގިލައްވާނެ އިނގޭތޯ. އަޅުގަނޑު ދެން މިހާރު ފަޒުލް ވިދާޅުވި ހެން އޮނިގަނޑު އޮތީ ނިމިފައި. ދެން ކޮންމެވެސް ވަރަކަށް އިންނާނެ ހަމަ ޑިޕާރޓުމަންޓުތަކަށް އޮޕްރޭޝަން ޕްރޮސީޖަރ އޮތީ ނިމިފައި. އެހެންވީމާ، އެއާ އެކީ އޮނިގަނޑު ގެންނައިރު ދެން އަޅުގަނޑު...

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން މި ބައްދަލުވުމުގެ ދެވަނަ ބޭނުމަކަށް އަޅުގަނޑުމެން ތި ބޭފުޅުންނަށް ދަންނަވާލީ މި ސެކްޝަންތަކުގައި މަސައްކަތްކުރައްވާ މުވައްޒަފުންނަށް މިހާރު ހުރި ދަތިތަކަކީ ކޮބައިތޯ އާއި އެ ކަންތައްތައް ހައްލުކޮށްދިނުމުގައި އަޅުގަނޑުމެން ޢާއްމު ކޮމިޓީން ކުރެވިދާނެ ކަމަކީ ކޮބައިތޯ އަޅުގަނޑުމެން ހަމަ ބަލައިލަން ބޭނުންވާތީ ހަމަ ތަފާތު ސެކްޝަންތަކުން ތަފާތު ދަތިތައް ހުރެދާނެ އުނދަގޫތައް ހުރެދާނެ. ފަހަރެއްގައި ޖާގައިގެ ދަތިކަން ވެސް ހުރެދާނެ. ފަހަރެއްގައި އަދި އެނޫން އެހެން ކަހަލަ ދަތިތަކެއް ވެސް ހުރެދާނެ. އެހެންވެ، އެކަންތައްތައް ސާފުކޮށްލަން ބޭނުންވާތީ ބައެއް މުވައްޒަފުން ވެސް އެބަ ބޭނުންވޭ އެ ގޮތަށް ހުރި ދަތިތައް ޢާއްމު ކޮމިޓީން ސާފުކުރަން. އެ ހެޑުންގެ ފަރާތުން އެކަންތައްތައް ސާފުކޮށްލަން ބޭނުން ވާތީ އަޅުގަނޑުމެން ހަމަ ތި ބޭފުޅުންނަށް ދަންނަވާލީ. މިވަގުތަށް ހުރި ދަތިތައް ކޮންމެ ސެކްޝަނަކުން ވެސް ވިދާޅުވެދެއްވައިފިއްޔާ ވަރަށް ރަނގަޅު. އާދެ، ފުރަތަމަ ފަޒުލް.

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ޝުކުރިއްޔާ. މި ރިސެސް ތެރޭގައި އޭގެ އިތުރުން އިދާރީ އޮނިގަނޑުގެ މަސައްކަތް ކުރިއަށް ގެންދެވުނު އިރުގައި މި މަޖިލީހުގެ އިދާރާގެ ހުރިހާ ސެކްޝަންސްތަކާއި އަދި ޑިޕާރޓުމަންޓްތަކާ ބަދަލުކުރެވުނު، ހުރިހާ މުވައްޒަފުން ކަހަލަ ގޮތަކަށް އެ ވަގުތު ހާޒިރީގައި ހުރި. ދެން، އެ ކުދިން ފާހަގަކުރައްވާފައި ހުރި ބައެއް އިޝޫސްތައް އެބަ އުޅޭ އިދާރީ ގޮތުން. އެ ކުދިން ފާހަގަކުރައްވާފައި ހުރި ބައެއް އިޝޫސްތައް އެބައުޅޭ އެ އިދާރީ ގޮތުންނާއި އަދި އޭގެއިތުރުން އެއް ސެކްޝަން އަނެއް ސެކްޝަނަށް ދަތިވާ ކަންތައްތައް. އެއީ މެއިންޓަނަސް އަދި ޓެކްނިކަލް ވެސް އެކަހަލަ ކަންތައްތަކެއް އެބަ އުޅޭ ކޮންމެވެސް މިންގަނޑެއްގެ ތެރޭގައި. ދެން، އެބައިން އެކުދިން ފާހަގަކުރައްވާފައި ހުރި ކަންތައްތައް އަޅުގަނޑުމެން މިހާރު ޓެކުލްކުރަމުން މި ދަނީ. ދެން، މައިގަނޑު ގޮތެއްގައި ހަމަ އަޅުގަނޑު ވެސް ދަންނަވާލަން ބޭނުން ވަނީ ހަމަ ޖާގައިގެ ދަތިކަމަކީ ވަރަށް ހަމަ ދަތިކަމެކޭ. މި އިދާރާގެ މުވައްޒަފުންނަށް އެނގިވަޑައިގަންނަވާނެ ހަމަ ވަރަށް ކުޑަކުޑަ ކޮޓަރިކޮޅެއްގައި ނޫނީ ކޮޓަރިއެއްގައި މަސައްކަތްކުރަމުން އެ ގެންދަނީ ހަތަރު ފަސް ބޭފުޅުން ނޫނީ ހަ ބޭފުޅުން ތިއްބަވާ ސެކްޝަން ވެސް އެބަ ތިއްބަވާ. އެއީ، މައިގަނޑު ގޮތެއްގައި އެންމެ ދަތިވާ އެއް ކަންތައް އެއީ. ދެން، ހުރި ދަތިތަކަކީ އިދާރީ ގޮތުން އަޅުގަނޑުމެން މިހާރު އެރޭންޖުމަންޓަކަށް ނޫނީ މި ރަނގަޅު ކުރުމަށް މަސައްކަތްކުރަމުން އަންނަ ކަންތައްތަކަށް އެއަށް ޓެކުލްކުރަމުން މި ދަނީ. ދެން، އެއީ ވަރަށް ކުދިކުދި އަދި ބޮޑެތި ކަންތައް ވެސް އެބަހުރި. ދެން، އޭގެތެރޭގައި ބޮޑު އެއް ކަމެއް ގޮތަށް މުވައްޒަފުން ފާހަގަކޮށްފައި އޮތީ އެލަވަންސްގެ ކަންތަކާ އަދި އިދާރީ އޮނިގަނޑުގައި މި ކޮޅަށް ވައްދާ މުވައްޒަފުންގެ ސިސްޓަމެޓިކް އުސޫލެއް ނޯންނަކަން. އެއީ، އެކި ފަހަރު އެކި ރޭންޖަށް ކުދިން ވައްދާއިރު ވެއްދުމާ އަދި މިކަހަލަ ކަންތައް ހުރުމާ އޭ ލެވަލް ކުދިންނާއި އޯ ލެވަލް ކުދިންނާ ތަފާތު މުސާރަތަކުގައި ތިއްބެވުމާ އެކު އެކަހަލަ ކަންތައްތަކެއް އެ ކުދިން ރެއިޒްކުރެއްވި. ދެން އޮނިގަނޑު ފާސްވުމާ ގުޅިގެން އަޅުގަނޑު ހުރިހާ ސޮލިއުޝަންތަކަށް ކްލިއަރެންސެއް ލިބޭނެ ކަމަށް އަޅުގަނޑު ގަބޫލުކުރަނީ. ޝުކުރިއްޔާ.
މަޖިލީހުގެ އިދާރާގެ އެސިސްޓެންޓު ޑިރެކްޓަރ އަޙްމަދު މުޞްޠަފާ ވާހަކަދެއްކެވުން:

ފަޒުލް ވިދާޅުވި ހެން ޖާގައިގެ ދަތިކަމަކީ، އައިޓީ އާއި އެޗްއާރު އިނގޭތޯ. އަޅުގަނޑުގެ ދެ ސެކްޝަން މި ވަގުތު ބަލަހައްޓަމުން މި ދަނީ. ޖާގައިގެ ދަތިކަމަކީ ވަރަށް ބޮޑު މައްސަލަ އެއް. ހަމަ ހުރިހާ ސެކްޝަންތަކަށް ވެސް ހަމަ. ކޮމިޓީ ރޫމް 3 ހެދި އިރު ވެސް ހަމަ އެތާ އިން 2 ސެކްޝަން 2 ބަޔަކަށް ބަހާލާފައި އަރުޝިފަށާ ދެން އެކަހަލަ ގޮތްގޮތަކަށް މި ބަހާލެވުނީ. ދެން އަނެއް ގޮތުން ބަލާއިރު ދެން އަޅުގަނޑުމެން މިހާރު އިންހައުސް ޓްރެއިނިންއާ ބޭރު ތަންތާނގައި މުވައްޒަފުންނަށް ޓްރެއިނިން ދެން. ދެން އެއް މުވައްޒަފަކު އަނެއް މުވައްޒަފަކާ ގުޅުން ބަދަހިކުރުމުގައި ވެސް އެ ކަންތައްތަކުގައި ވެސް އަޅުގަނޑަށް އެބަ ފުދޭވަރަކަށް އެކަމަށް އެންކަރޭޖުކުރަން. ދެން މި ވާ ގޮތަކީ އެއް ސެކްޝަން އަނެއް ސެކްޝަނާ ނުގުޅުމުގެ ކަންތައްތަކެއް ވެސް އެބަ ފާހަގަކުރެވޭ އަޅުގަނޑުމެންގެ ތެރޭގައި. ދެން އެގޮތުގެ މަތިން އިންހައުސް ޓްރެއިނިން އާއި މުވައްޒަފުންގެ ސޯޝަލް ކަންތައްތައް އެބަޖެހޭ ރަނގަޅުކުރަން. އެއް މުވައްޒަފަކު އަނެއް މުވައްޒަފަކާ ގުޅުން ބަދަހިކޮށްގެން މަސައްކަތް ވެސް ރަނގަޅުވާނެ. އަދި ތަނުގެ މަސައްކަތަކަށް ކުރިއެރުން ވެސް ލިބޭނެ. ދެން އަޅުގަނޑުމެން ޖާގައިގެ ދަތިކަމާއި ދެން މުވައްޒަފުން ގުޅުން ބަދަހިކުރުން އެކަހަލަ ކަންތައްތައް ވެސް އެބަ އުޅޭ އިގޭތޯ. ދެން އޭގެއިތުރުން އަދި އަޅުގަނޑު މިހާރު ޗެމްބަރ އޮޓޮމޭޝަން ކަންތައް ވެސް އެބަ ކުރިއަށް ގެންދަން. ދެން އައިޓީ ސެކްޝަނުގައި މި ވަގުތު ޓެކްނިކަލް 2 މުވައްޒަފުން ތިބީ. ގާތްގަނޑަކަށް ތިން މުވައްޒަފުން އެބަ އުޅުއްވާ އިނގޭތޯ. ދެން އެ ތަނުން އެއް މުވައްޒަފަކީ އެއީ ފޮޓޮގްރާފަރެއް. ދެން އަނެއް 2 މުވައްޒަފުންނަކީ އައިޓީ ހަމަ ސްޕެސިފިކް ޚާއްޞަކޮށް އައިޓީ ބޭފުޅުން. ދެން އޭގެތެރޭގައި އަންހެން ބޭފުޅަކު ވެސް އެބައުޅުއްވާ. ދެން އެ ބޭފުޅާ އަކީ ގާތްގަނޑަކަށް އަހަރެއް ވެއްޖެ މި ކޮޅުގައި އުޅޭތާ. ދެން ޗެމްބަރ އޮޓޮމޭޝަނާއި ވެބްސައިޓުގެ ކަންތަކުގައި ވެސް އައިޓީ އަށް އެބަ ބޭނުންވޭ، 2 މުވައްޒަފުން އެބަ ބޭނުންވޭ. ދެން މަޖިލީހުގެ އިދާރާ އައިޓީ ކަންތައްތައް ފުދޭވަރަކަށް އެހެން މުއައްސަސާތަކާ ބަލާފައި އަދި އެހެން އޮފީސްތަކާ ބަލާފައި ފުދޭވަރަކަށް ދަށުގައި މި އުޅެނީ. ދެން އަޅުގަނޑުމެން މި އަންނަ އަހަރު ހަމަ އިދާރާގެ އައިޓީ ކަންތައް ވެސް ހަމަ ތަރައްޤީކުރުމަށް އެބަ މަސައްކަތްކުރެވޭ، މިހާރަށް ވުރެ ރަނގަޅުކުރެވޭތޯ.

ރިޔާސަތުން ވާހަކަދެއްކެވުން:

އަޅުގަނޑު ސިޔާމަށް ފުރުޞަތެއް އެރުވުމުގެ ކުރިން މޫސާ މަނިކަށް ފުރުޞަތެއް އަރުވާނަން. 

ހުޅުހެންވޭރު ދާއިރާގެ މެންބަރު މޫސާމަނިކު ވާހަކަދެއްކެވުން:

އަޅުގަނޑު މިހާރު މި ވާހަކައެއް ދައްކާތާ ދުވަސްކޮޅެއް ވެއްޖެ މި ތަނުގައި. މާލޭ މުނިސިޕަލްޓީން އަޅުގަނޑުމެނަށް ދޭން ބުނެފައި އޮތް ބިމުގެ މަސައްކަތުގެ އެއްވެސް ކަމެއް ކުރައްވައިފިންތޯ. އެހެން މިދެންނެވީ އެތަން ލިބިއްޖިއްޔާ ބަޖެޓު އަޅުގަނޑުމެނަށް މި ލިބޭ ބޮނޑީގައި ނޫނީ މިހާރު ހުރި ބަޖެޓުގައި އިބްރާހީމް ރަޝީދު އެއްވެސް ވަރަކަށް ލާރި ހުރެއްޖިއްޔާ ވަގުތީ ގޮތުން ދަނގަޑު ހޮޅި ޖަހައިގެން ނަމަވެސް 2 ބުރި އިމާރާތެއް އަޅުގަނޑުމެނަށް މިހާރު އިމާރާތްކުރެވިދާނެ މި އޮތް ތަނުގައި ވެސް. އެހެންނޫނިއްޔާ އަޅުގަނޑުމެންގެ މި އިމާރާތައް ވަކި ގޮތެއް ނިމެންދެކަށް މިހާރު އެއްކަލަ އިމާރާތްއަޅަން ހުސްކޮށްފައި އެ އޮތީ ނޫންތޯ ޖާގަ އެއް. އެ ތާނގައި 2 ބުރި އިމާރާތެއް އަޅުގަނޑުމެން އަޅައިފިއްޔާ އަޅުގަނޑަށް ހީވަނީ، މި ވަގުތަށް އިދާރީ މުވައްޒަފުންގެ ދަތިތައް ފިލައިގެން މި ތާ އެތެރެއިން އަނެއްކާ ކޮމިޓީތަކަށް އިތުރު ޖާގަ ދީގެން ލިބިގެން ދާނެ. އެހެންވީމާ، ގާތްގަނޑަކަށް 2 މިލިއަނެއް ނޫނިއްޔާ 3 މިލިއަނެއް ހާ ރުފިޔާ އިން ނިމޭވަރުގެ މަސައްކަތެއް ކަމަށް ވަނީ ވިއްޔާ އަޅުގަނޑުމެނަށް ބަޖެޓުގައި އެވަރަށް ތަން ދީފިއްޔާ އެކަން ކުރެވިދާނެތޯ ބަޔަކަށް. އޭރަށް ވަރަށް އަވަހަށް ދަގަނޑު ހޮޅި ޖަހާފައި އެއްކަލަ ޓްރަޝްއަޅައިގެން ތަނެއް ވަގުތީ ގޮތުން ހެދިއްޖިއްޔާ ވަގުތީއޭ ބުންޏަސް އަޅުގަނޑުމެން އިމާރާތެއް އަނެއް ގޮތަށް ދާއިމީ އިމާރާތެއް ނަގަން ވެއްޖިއްޔާ ކޮންމެ ގޮތެއް ވިޔަސް ދޮޅު އަހަރެއްހާ ދުވަސް ނަގާނެ 10 ބުރި އިމާރާތެއް އަޅަންޏާ. އެހެންވީމާ، ތަންކޮޅެއް ބާރަށް މަސައްކަތްކޮށްގެން މިހާރު މިތާ ބިއްދޮށުގައި ހުސްކޮށްފައި މި އޮތް ތަން ހަމަ އަޅުގަނޑުމެން އެ ތާނގައި ކުރަހާފައި ހުރި އިމާރާތާ އެ ތަނުގައި އިމާރާތްއަޅަން ބާއްވާފައި އަޅުގަނޑު ވެސް މަސައްކަތްކޮށްލަފާނަން މާލޭ މުނިސިޕަލްޓީން. މިހާރު ތަންކޮޅެއް ހޫނުކޮށް މި ކަމާ ހިފާލަން ވެއްޖެ. އެއީ އަދިވެސް މުޤައްރިރު ސިޓީއެއް ފޮނުވާލަދެއްވިޔާ ރަނގަޅު. ރައީސަށް ސިޓީފުޅެއް ލިޔުނިން މެންދުރު ރައީސާ އަޅުގަނޑު ބައްދަލުވާނެ. އަޅުގަނޑު ހަމަ ސީދާ ރައީސްގެ އަތްޕުޅަށް ހަމަ ސީދާ ސިޓީ ގެންގޮސް އަރުވާނަން. މިހާރު ދެން ތަންކޮޅެއް ބޮޑުވަރަކަށް ވެއްޖެ މާލޭ މުނިސިޕަލްޓީ އެއް ކަމަކު. އެހެންވީމާ، އެތަން ލިބިއްޖިއްޔާ ފުރަތަމަ ގޯތި އަޅުގަނޑުމެން ނަގާފައި މިނތާގައި ހަމަ އަޅުގަނޑުމެން މިތާ ކުރިމަތީގައި މި އޮތީ އަޅުގަނޑުމެނަށް ދީފައި އޮންނަ ތަނެއް. އެހެންވީމާ، މި ތަނުގައި 2 ބުރި އިމާރާތެއް މިހާރު އެޅިއްޖިއްޔާ ގާތްގަނޑަކަށް ފެބުރުއަރީ މިއަންނަ ދައުރު ފެށެންވާ އިރަށް އަޅުގަނޑުމެނަށް މިހާރަށް މުވައްޒަފުންގެ މައްސަލަ ހައްލުކުރެވިދާނެ. އެކަން ކިހިނެއްތޯ ވާނީ. އަދި އެއަށް ފަންޑު ވެސް ރެއިޒްކުރެއްވިދާނެ. އެހެން މިދެންނެވީ އެއްކަލަ ސަރުކާރުގެ ތެރެއިން އަޅުގަނޑުމެނަށް ހަމަ އެހީ ހޯދިދާނެތީ ވަރަށް ޔަގީންކަމާ އެކީގައި މި ދަންނަވަނީ. 

ރިޔާސަތުން ވާހަކަދެއްކެވުން:

އާދެ އެއަށް ޖަވާބެއް ކޮން ބޭފުޅެއްތޯ އަރުވާނީ.

މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

މަރާމާތު އައިޓަމުގައި އަދި ފުދޭވަރަކަށް ބާކީ އެބަ އުޅޭ. އަދި އެހެން އައިޓަމުތަކުން ބަދަލުކުރެވޭނެ އައިޓަމުތަކުން ވެސް އެބަ ހުރި ބާކީ ފުދޭވަރަކަށް އުޅޭ އެ އައިޓަމުތައް. ހަމަ 2 މިލިއަން ވަރު އުޅޭނެ ހަމަ. ދެން ތި ވިދާޅުވި ހެން އާ އިމާރާތްއަޅަން އޮތް ތަނުގައި ވަގުތީ އިމާރާތެއް އެޅުން އެހާ ބުއްދިވެރިއެއް ނުވާނެ ކަންނޭނގެ. އެއީ ފަހަރެއްގައި ވެސް ބަޖެޓު ލިބިއްޖިއްޔާ ހަމަ އެ މަސައްކަތްކުރަން ހަމަ ބޭކާރު ޚަރަދަކަށް ވާނީ. އޭގެ ބަދަލުގައި ތި ވިދާޅުވިހެން ވެލާނާގެ އިން ލިބެން އޮތް ތަނުގައި ވަގުތީ އިމާރާތެއް އެޅުމަށް އަޅުގަނޑުމެން ބަޖެޓުފާސްކޮށްފައި ވާނީ.....

މަޖިލީހުގެ އިދާރާގެ ލީގަލް ކައުންސެލް އަޙްމަދު ޝިޔާމް މުޙައްމަދު ވާހަކަދެއްކެވުން:

އާދެ، ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ވެސް ދައްކަންހުރި ވާހަކަ އެހެން ބޭފުޅުން ވެސް ފާހަގަކުރެއްވި މައްސަލަ، ޖާގައިގެ މައްސަލަ. ދެން އޭގެއިތުރުން އަދި މިހާރު ކުރިއަށް އޮތް ތާނގައި ވެސް އަޅުގަނޑުމެން ސެކްޝަނަކީ ލެޖިސްލޭޓިވް ރިސަރޗް ސެކްޝަން، ކޮމިޓީ ސެކްޝަން، ޢާއްމު ގޮތަކަށް ދަންނަވާ ނަމަ. ކޮމިޓީ ސެކްޝަނަށް ބޭނުންވާނެ އިތުރު މުވައްޒަފުން. އެނގިވަޑައިގަންނަވާނެ ފަދައިން މިހާރު މި ތިބީ ދާއިމީ ކޮމިޓީތަކުގައި ތެރެއިން ވަގުތީ ކޮމިޓީތައް ވަރަށް ގިނަ މި ވަގުތު. އެހެންވީމާ، އެ ވަގުތީ ކޮމިޓީތަކަށާއި ދާއިމީ ކޮމިޓީތަކަށާއި މި ހުރިހާ ކޮމިޓީތަކަށް ކޮމިޓީ ރޫމުތައް ވެސް 3 ކޮމިޓީ ރޫމަށް ހިންގަމުން އަދި އޭގެއިތުރުން އެ ވަގުތުތަކަށް 3 ދުވަހަށް އެ ހުރިހާ ކޮމިޓީތަކެއް ފައްތާ ޓައިމް ޓޭބަލެއް ހަދާ ހިންގުމަކީ ވަރަށް ދަތިކަމެއް މިހާރު. އެހެންވީމާ، ޖާގައިގެ ދަތިކަން ވަރަށް ބޮޑު. ދެން ވެލާނާގޭގައި އެބަހުރި ކޮމިޓީ ރޫމެއް މިހާރު ހިންގޭ ގޮތަށް. އެހެންނަމަވެސް، އެ ތަނުގައި އިން ރެކޯޑިން ސިސްޓަމް ރަނގަޅެއް ނޫން. ރިކޯޑިން ސިސްޓަމެއް ނުލިބިގެން އެ މަސައްކަތް ނުފެށިގައި މިހާރު އޮތީ. ޕީނަލް ކޯޑުގެ މަސައްކަތް ކޮމިޓީގައި ކޮށްދެއްވުމަށް ބާއްވައިދެއްވުމަށް ޢިއްޒަތްތެރި މެންބަރު ޙަމްޒާ ވަނީ އެދިލައްވާފައި. އެކަމަކު، އެ މަސައްކަތް ނުފެށިގެން މި އުޅެނީ އެ ތާނގައި ރެކޯޑިންގ ސިސްޓަމެއް ނެތިގެން. އެހެންވީމާ، އެކަންތައް ފާހަގަކޮށްލަން. ދެން އަނެއް ކަމަކީ މި ރިސަރޗް އެންޑު ލެޖިސްލޭޓިވް ސެކްޝަނުގައި ރިސަރޗް މާ ގިނަ ބޭފުޅުންނެއް ނުތިބޭ. އިދާރީ މުވައްޒަފުން މި ތިބެނީ. މީގެ ކުރިން އިދާރީ މުވައްޒަފުންނަކީ މެންބަރުންނަށް އެހީތެރިވެދެއްވުމަށް މި އޮންނަ ކޮމިޓީތަކުގެ މަސައްކަތްތައް ކުރެއްވުމަށް. އެހެންވީމާ، އިދާރީ ގޮތުން ކޮށްދެވެން ހުރި އެހީތައް ކޮށްދެއްވަން ތިއްބަވާ ބޭފުޅުން އެކްސްޕާޓު ބޭފުޅުންނަށް މި ތިއްބަވަނީ 4 ލޯޔަރުންނާއި އަދި 2 އެކައުންޓެންޓުން އެބަތިއްބަވާ. އޭގެ އިތުރުން އަޅުގަނޑުމެން ބޭނުންވޭ ޝޯސަލޮޖީ ނުވަތަ އެކަހަލަ ސޯޝަލް ސައިންސް ކިޔަވައިގެން ތިއްބެވި ބޭފުޅުންނާ އަދި ރިސަރޗަށް ޚާއްޞަ ބޭފުޅުން. މިހާރު އެބަ އިންނެވި އެއް ބޭފުޅަކު ވަރަށް ފަހުން އެއް ބޭފުޅަކު ވައްދަވާފައި ވަނީ. އެހެންނަމަވެސް، ރިސަރޗް ބޭފުޅުން މަދުކަން އަޅުގަނޑު ފާހަގަކުރަން. ރިސަރޗަށް ވައްދާ ބޭފުޅުން ވެސް މި ކުރަންޖެހެނީ އިދާރީ މަސައްކަތް މީހުން މަދުވީމަ. ދެން އަދި އޭގެއިތުރުން މި ރިސޯސަސްތަކަށް ބަލާއިރު މިހާރު ވެސް ކުރެވިދާނެ ކަމެއް ލެކްސިސް ނެކްސިސް ކަހަލަ ރިސޯސަސް އެއް އަޅުގަނޑުމެނަށް ލިބެން ހުރިއްޔާ އެ ރިސަރޗްތަކަށް ވަރަށް ފަސޭހަވާނެ. މިހާރުން މިހާރަށް ވެސް ކުރެވިދާނެ ކަމެއް ބެކްސިސް ނެކްސިސް ކަހަލަ އެކްސެސް އަޅުގަނޑުމެނަށް ލިބިއްޖިއްޔާ އެއީ ވަރަށް ފަސޭހަވެގެން ދާނެ ކަމެއް އިނގޭތޯ. އެކަންތައް ހަމަ ރަނގަޅުކުރެވިދާނެ. ދެން މުވައްޒަފުންގެ ދަތިކަމަށް ބަލާއިރު މިހާރު އިދާރީ އޮނިގަނޑެއް ތައްޔާރުވެގެން ދާއިރު އެ ކަންތައްތައް ހައްލުވެގެންދާނެ ކަމަށް އަޅުގަނޑަށް ފާހަގަކުރެވޭ. އެހެންނަމަވެސް، އޭގެއިތުރުން މި ވަގުތުން ވަގުތަށް ހަމަ ބޭނުންވޭ މިހާރު ގަވާއިދުގެ އޮނިގަނޑުގެ ތެރެއިން ޢާއްމު ކޮމިޓީގެ ހުއްދައާ އެއްކޮށް މި ކޮމިޓީތަކަށް ވަގުތީ މުވައްޒަފުން ލުމުގެ ފުރުޞަތު އެބަ އޮތް އިނގޭތޯ ގަވާއިދުގެ ތެރެއިން. އެހެންވީމާ، އެކަހަލަ ވިސްނުންފުޅެއް ގެންގުޅުއްވިއްޔާ ރަނގަޅުވާނެ ހެން އަޅުގަނޑަށް ހީވޭ. ދެން އެކަމަކު، އެހެންވެސް ބޭފުޅުން ވައްދައިގެން ޖާގަ އެއް ނެތިސް އެ ބޭފުޅުން މިތަނަށް ގެނެސްގެން މަސައްކަތްކުރަން ވަރަށް ދަތިވާނެ. އެއީ ދެން ޢާއްމުކޮށް ހުރި މައްސަލަތަކަކީ އިނގޭތޯ.

ރިޔާސަތުން ވާހަކަދެއްކެވުން:

އަޅުގަނޑު ޝިޔާމުގެ ވާހަކަފުޅަށް ދަންނަވާލަން ބޭނުންވޭ. ޝިޔާމު އެ ވިދާޅުވި ގޮތަށް އަޅުގަނޑުމެން މިހާރު ވެސް ވަނީ މި ކޮމިޓީތަކުން މުވައްޒަފުން ހޯދުމަށް އެދި ދެންނެވުމުން އަޅުގަނޑުމެން ވާނީ އެ ފަރާތްތަކަށް ދަންނަވާފައި ވަގުތީގޮތުން ކޮންޓްރެކްޓެއްގެ ދަށުން މަސައްކަތްކުރުމަށް ފުރުޞަތު އޮތް ވާހަކަ. އެހެންނަމަވެސް އިދާރީ އޮނިގަނޑު ތައްޔާރުވަމުން ދާތީވެ އޭތި ފައިނަލް ނުވާތީވެ ދާއިމީކޮށް ކޮމިޓީ އަށް މުވައްޒަފުން އަދި ހަމަޖައްސައިދެވެން އަޅުގަނޑުމެނަށް ދަތިވާ ވާހަކަ އަޅުގަނޑުމެން ވާނީ ދަންނަވާފައި. އެހެންވީމާ، ތި ވިދާޅުވި ގޮތަށް ހަމަ އެކަން އޮތް ވާހަކަ އަޅުގަނޑުމެން މިހާރު ވެސް ދަންނަވާލެވިފައި ވާނީ. އިބްރާހީމް ރަޝީދު.

މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

މިހާރު މިއަންނަ އަހަރަށް ވެސް އެބަ އޮތް ވަރަށް ގިނަ ސެކްޝަންތަކުން ގާތްގަނޑަކަށް 61 ވަޒީފާ އިތުރުކުރަން އިނގޭތޯ. އެހެންނަމަވެސް ހުރިހާ ބޭފުޅުން ވެސް ފާހަގަކުރެއްވިހެން ޖާގަ ނެތި އެ ބޭފުޅުން ވެއްދޭނެ ގޮތެއް މިހާރަކު ހަމަގައިމު ވެސް ނެތް. 61 މުވައްޒަފުން ކީއްކުރަންތޯ، އޭގެ ދެބައިކުޅަ އެއްބައި ވެސް އަދިއެއް ނުވެއްދޭނެ މިތާކަށް ޖާގަ ހުރި ގޮތަކުން. އެހެންވީމާ، އެކަން ފުރަތަމަ ހައްލުކުރަންޖެހޭނެ ކަންނޭނގެ އެހާ ގިނަ މުވައްޒަފުންތަކެއް ވައްދާކަމުގައި ވަންޏާ. ދެން އަނެއް ކަމަކީ މި ތާނގައި މި ސެކްޝަންތަކަށް މުވައްޒަފުން ބައިކުރެވިފައި ހުރި އިރުގައި އެބަ ތިބި އެ ސެކްޝަނަކަށް ބޭނުންވާ ވާރަށް ވުރެ ހީވާ ގޮތުން އަޅުގަނޑަށް ދެން ފެންނަ ފެނުމަށް ގިނަ ބައެއް ސެކްޝަންތަކުގައި ކުރަން ހުރި މަސައްކަތަށް ވުރެ މުވައްޒަފުން. އަނެއްބައި ސެކްޝަންތަކަށް މަދު. އެހެންވީމާ، އެ ވެރިންގެ ލެވަލްގައި މަޝްވަރާކުރެވިގެން ވެއްޖެ ކަންނޭނގެ މިހާރު ތިބި މުވައްޒަފުން އެންމެ ރަނގަޅަށް ބޭނުންކުރެވޭނެ ގޮތަކަށް ސެކްޝަންތަކަށް ބައިކޮށްލަން. އޭރުން ވެސް އަލަށް އިތުރުކުރާ މުވައްޒަފުން ތަންކޮޅެއް މަދުކޮށްލެއްވިދާނެ ކަންނޭނގެ. އެ އަޅުގަނޑަށް ހަމަ ޔަޤީންވާ ބައެއް ތަންތަން އެބަހުރި އެ ކުރަންޖެހޭ މަސައްކަތަށްވުރެ އިތުރަށް. އެއީ ހަމަ ބެކަޕްގެ ގޮތުގައި އެކަކު ނައިސްފިއްޔާ ދަތިވާތީ މީހަކު ހުންނަ ކަހަލަ ގޮތަކަށް ތިބޭ މީހުން ތިބޭ ތަންތަން ވެސް އެބަހުރި. އެހެންވީމާ، އެހެން ނުތިބޭނެ ގޮތަކަށް ކޮންމެ މީހަކީ ވެސް ދުވާލަކަށް އިންނަ 8 ގަޑިއިރުގެ ތެރެއިން އެންމެ މަދުވެގެން ދެބައި ކުޅަ އެއްބައި ނަމަވެސް މަސައްކަތްކުރަންޖެހޭ ގޮތަކަށް ތިބޭ ބަޔަކަށް ވާން. އަޅުގަނޑުމެން ސެކްޝަންގެ މުވައްޒަފުންނާ އެންމެ ފަހުން ފަޒުލް ބައްދަލުކުރެއްވި މީޓިންގައި ވެސް އެ ކުދިން ފާހަގަކުރެއްވި، ބައެއް މުވައްޒަފުން އެބަ ތިއްބޭ ރަސްމީ 8 ގަޑިއިރު ތެރޭ އެއްވެސް މަސައްކަތެއް ނުކޮށް ހަމައެކަނި މެންދުރު ފަހު މަސައްކަތްކުރަންޖެހޭ މީހުން. އެހެންކަމަށްވަންޏާ އެ މީހުންގެ ޑިއުޓީ ބަދަލުކުރަންވީ ނޫންހޭ މެންދުރު ފަހަށް. އެކަހަލަ މައްސަލަ. އެއީ އެއް ބަޔަކަށް ހަމަ އެއް މުސާރަ އެއް ލިބޭ މީހުން އެއް ފެންވަރެއްގެ މަޤާމެއްގައި ތިބޭއިރު އެއް ބަޔަކަށް ފުލްކޮށް އިތުރު ގަޑި ލިބިފައި، އަނެއް ބަޔަކަށް އެއްވެސް އެއްޗެއް އިތުރު ގަޑިއަށް ނުލިބޭ ނޫނީ ވަރަށް ކުޑަ އެއްޗެއް ލިބޭ. އެހެންވީމާ، އެކަހަލަ ކަންކަން ވެސް ކޮންމެވެސް އިންތިޒާމަކުން ކުރެވިގެން ދާންވެއްޖެ. ބައެއް މީހުން އެބަ ތިބި ހަމަ ކޮންމެވެސް މަޤާމަކަށް މިތަނަށް ވަދެވުނީމަ ދެން ޓަސްލާފައި އެންމެ ރަނގަޅުވާނެ ހެން ހީވާ ދިމާލަކަށް ބަދަލުވެލާފައި އިތުރު ގަޑިއާ ކަންކަމަށް ބަލައިގެން ކަންނޭނގެ، އެކަހަލަ ފުރުޞަތުތަކަށް ބަލާފައި ބަދަލުވެފައި އެއް މަޤާމެއްގައި. އެއީ ވެސް ވަރަށް ބޮޑު މައްސަލައަކަށް އެބަ ވޭ. ވަކި ޝަރުތަކަށް ބަލާފައި ވަކި ކަމަކަށް ވައްދާ މުވައްޒަފުން ހަމަ ޓަސްލާފައި ކުއްލިއަކަށް އެ މުސާރަ ބަދަލުނުވި އެއް ކަމަކު މުޅިން އެހެން ދާއިރާއަކަށް ބަދަލުވާ ކަންކަން. އެކަހަލަ ކަންކަމަށް ވެސް ތަންކޮޅެއް ރަނގަޅަށް ބެލިގެން ކުރެވޭ ގޮތަކަށް ކަންކަން ހަމަޖެހިފައި އޮތުމަކީ މުހިއްމު ކަމެއް ކަންނޭނގެ. 

ރިޔާސަތުން ވާހަކަދެއްކެވުން:

ދެން އިތުރު ބޭފުޅަކަށް ފުރުޞަތަށް އެރުވުމުގެ ކުރިން އަޅުގަނޑު މޫސާ މަނިކަށް އަނެއްކާވެސް ފުރުޞަތެއް އަރުވާނަން. މޫސާ މަނިކު އެއްޗެއް ވިދާޅުވާން ބޭނުންފުޅު ވާތީ.

ހުޅުހެންވޭރު ދާއިރާގެ މެންބަރު މޫސާމަނިކު ވާހަކަދެއްކެވުން:
މި އަޅުގަނޑުމެން މިތަނަށް ސީނިއަރ މުވައްޒަފުން ގެންނަން މި ފަހުން ފަޒުލްމެންނަށް އަޅުގަނޑުމެން މިތަނަށް ވަޒީފާ ދިންއިރުގައި ވަރަށް ވަރުގަދަ ސުވާލުތަކާ އެއްޗިހި ކޮށްފައި ވަރަށް ޤާބިލުކަމާ އެކީގައި މަޖިލީހުގެ އިދާރީ ކަންކަން ހިންގުމުގެ ޒިންމާތައް ހަވާލުކުރީ. ދެން ތި ތިއްބެވީ ސެކްޝަންތަކުގެ ބޮޑެތި މީހުން. އަޅުގަނޑުމެން އާއްމުކޮށް ކުންފުނިތަކުގައި ވެސް އަދި ޢާއްމު ތަންތަނުގައި އެކަން މި ކުރާ ގޮތަކީ ކޮންމެވެސް ވަރަކަށް ކޮންމެ ހަފުތާއަކު ނޫނީ ދުވާލަކު ނަމަވެސް ބޯޑު މީޓިން އުސޫލަކުން ހުރިހާ ސެކްޝަންތަކުގެ އެންމެން އެއްވެލައިގެން ވާހަކަދައްކާފައި ކޮން ދާއިރާއަކަށް ކާކުތޯ ގޯހީ. ތި ބޭފުޅުން ވަކިކުރަން ބޭނުންވާ މީހަކު ކަމުނުގޮސްގެން މި ތަނަށް ގެނެސްފިއްޔާ އަޅުގަނޑުމެން އެ ބަޔަކާ ވަކިން ވާހަކަދައްކާފައި އެކަން ކޮށްލަފާނަން. ދެން މަޖިލީހަށް ބިލު ހުށަހަޅާ ކޮމިޓީތަކުގެ ކަންތައްތައް ހިނގާ އުސޫލުން މިތަނުގެ އިދާރީ ކަންތައްތައް ހިންގަންވީމަކާ ނުވާނެ އެ ކަމެއް. އަޅުގަނޑުމެނަށް މި ތަނަށް ގެނެސްގެން ކޮބާ ކިހިނެއްހެއްޔޭ ކާލޭ މަސައްކަތު ނުކުތީ ކޮންއިރަކުހޭ އަޅުގަނޑުމެނަށް އެ ނުގެނެސް އޯވަރޯލްކޮށް ތި ބޭފުޅުން މި ތަނުގެ އިދާރީ ކަންކަން ހިންގުމުގެ ބާރު އޮންނާނީ. އަޅުގަނޑުމެންނަކީ ތިބޭފުޅުންނަށް ކަންކަން ފެސިލިޓޭޓުކޮށްދީ އަދި މި ގަވާއިދުތަކުގެ ތެރެއިން މިކަންކަން ހިންގުމަށްޓަކައި އެހީތެރިވެދޭން ތިބޭ ބައެއް. އެކަމަކު، އަޅުގަނޑުމެންގެ މަށްޗަށް އިދާރީ ކަންތައްތައް ފުރޮޅިގެން އައިސްގެން ނުވާނެ. މި ތާނގައި އަދި ރައީސަށް ވެސް އަދި ނައިބު ރައީސަށް ވެސް އެކަން ޖައްސާކަށް އަޅުގަނޑަކަށް ނުފެނޭ. އެ ބޭފުޅުންނަކީ މާދަމާ ވެސް އަޅުގަނޑުމެން ހަމަ މިތަނުގައި އިތުބާރު ނެތް ކަމަށް ލީމަ އެ ދިޔައީ އެ ކަންތައް. އެހެންވީމާ، އެ ސީދާ ރައީސަކަށް ޑިޕެންޑުވެގެން ނޫން ހުންނަންޖެހޭނިއްޔަކީ. އަމީންޢާއްމު އެބަހުރޭ، ދާއިމީ މުވައްޒަފުންތަކެއް އެބަ ތިބޭ. އެހެންވީމާ، އަޅުގަނޑު ވަރަށް އެދެން ތިހެން ދިމާވާ މައްސަލަ އިބްރާހީމް ރަޝީދު މެން މި ތަނުގައި ގިނަ ދުވަސްވެފައި ތިއްބެވި ބޭފުޅުން. ހަމަ އަލުން ވާހަކަދައްކަވާފައި ހަމަ މީނަ ގޯސް މީނަ ގޯސް މީނަ މިކަން ނުކުރޭ. އަޅުގަނޑުމެންނާ ހަމައަށް ގެންނަވާ ވަޒީފާ އާއި މުސާރައާ އެއްކޮށް ކަންކަން ދިނީމަ ނުކުރާ މީހުންގެ މައްސަލަ. އަޅުގަނޑުމެން އޭނައާ ވާހަކަދައްކާފައި އަޅުގަނޑުމެން އޭނަ ވަކިކުރުމުގެ ބާރުދޭނަން. އެހެންވީމާ، އިދާރީ އޮނިގަނޑުގެ ތެރެއިން އަޅުގަނޑަކަށް ނުފެނޭ އަޅުގަނޑުމެން އެހާ ބޮޑަށް ވަދެގެން އެކަންކުރާކަށް. ތި ބޭފުޅުން އެ ކަމުގެ ބާރު، ކުރިއަށް ގެންދަވާ.

ރިޔާސަތުން ވާހަކަދެއްކެވުން:

ފަޒުލް އެއްޗެއް ވިދާޅުވީމަ އަޅުގަނޑު ދެން ފުރުޞަތުއަރުވާނަން.

ހެޑް އެެޑްމިނިސްޓްރޭޓް އިބްރާހީމް ފަޒުލް ރަޝީދު ވާހަކަދެއްކެވުން:

ކުޑަ އެއްޗެއް ދަންނަވާލަން ބޭނުން އިނގޭތޯ. އިދާރީ އޮނިގަނޑު ކޮންމެވެސް ކޮޅެއްގައި ޖެހުނީމާ އަޅުގަނޑުމެންނަށް މިހެން ގޮސްފައި ހުރި ހުރިހާ ކަންތަކަށް ކޮންސަންޓްރޭޓުކުރެވޭނެ ކަމަށް އަޅުގަނޑު ޔަޤީންކޮށް އަރުވަން. ދެން މައިގަނޑު ގޮތެއްގައި މިކޮޅުގެ މިހާރު ހިއުމަން ރިސޯސް ކޮމިޓީ އެއް ވެސް އެބަ އޮވޭ އެކި ކަހަލަ އިޝޫޒްތައް ރެއިޒްކުރަން. ހަމަ މިދިޔަ ހަފުތާ ނޫން ކުރީ ހަފުތާގައި ފޯމްވި ހިއުމަން ރިސޯސް ކޮމިޓީ އެއް. އެހެންވީމާ، ހިއުމަން ރިސޯސް ކޮމިޓީގެ ފަރާތުން ތިކަހަލަ ހުރިހާ މައްސަލަތަކެއް ބެލެމުން ގެންދާނެ. ހަމަ އެއާއެކު ކުރީގައި އިބްރާހީމް ރަޝީދު އަދި އޭގެ އިތުރުން މުޞްޠަފާ އަދި އަޅުގަނޑު، ހެޑް އެޑްމިނިސްޓްރޭޝަން، ލީގަލް ކައުންސެލް ނިއުޝާ ކޮމިޓީގައި އިންނަވާނެ. އެހެންވީމާ، ހުރިހާ ދާއިރާއެއްގެ އިސްވެރިން އެބަ ތިއްބަވާ ހިއުމަން ރިސޯސް ކޮމިޓީގައި. ސެކްޝަންތަކުން އެކަހަލަ އަންނަ އިޝޫތަކަށް ރެއިސްކޮށް އަދި އިދާރީ އޮނިގަނޑު ނޫނިއްޔާމު އިދާރީ އޮނިގަނޑުގެ ތެރެއިން މަޖިލީހުގެ އިދާރާ އަށް ދަތިވާ ކަންތައްތަކެއް އޮތިއްޔާ އެ ކަންތައްތަކެއް ހައްލުކޮށްދެއްވަން. އެހެންވީމާ، މި ފުރުޞަތުގައި ހިއުމަން ރިސޯސް ޕެނަލް މީޓްކުރަމުން ގެންދާކަން ވެސް އަޅުގަނޑު ފާހަގަކޮށްލަން ބޭނުން. އަދި އޭގެއިތުރުން ހަމަ ކުރިޔަށް އޮތްތާނގައި ވެސް ހަމަ ވެރިންގެ ބައްދަލުވުން ވެސް ކުރިއަށްދާނެ ކަމަށް އަޅުގަނޑު އުއްމީދުކުރަން. 

ރިޔާސަތުން ވާހަކަދެއްކެވުން:
އާދެ، އަޅުގަނޑުވެސް ޤަބޫލުކުރެވޭ ގޮތުގައި މި އިބްރާހީމް ރަޝީދު އެ ވިދާޅުވި މައްސަލަތަކަކީ މިހާރުން މިހާރަށް ވެސް ހައްލުކުރެވިދާނެ މައްސަލަތަކެއް ކަށްނޭނގެ އެއީ. ޝިފްޓު އުސޫލަކަށް ބަހާލައިގެން ނަމަވެސް އެއީ  އެ ގޮތަށް ހަމަ ބަޔަކު އެއްވެސް މަސައްކަތެއް ނުކުރުވާ ސެކްޝަން ތަކެއްގައި ރަސްމީ ގަޑީގައި ބައިތިއްބާފައި އަނެއްކާ ރަސްމީ ގަޑި ނިމުނީމަ އިތުރު ގަޑީގެ ގޮތުގައި މަސައްކަތްކުރުން އެއީ އިބްރާހީމް ރަޝީދު އެ ވިދާޅުވާ ފަދައިން އެކަމަކީ ހަމަ މިހާރުން މިހާރަށް ވެސް ހައްލުކުރެވިދާނެ ކަމެއް ކަމަށް އަޅުގަނޑު ހަމަ ދެކޭތީވެ އަޅުގަނޑު ވެސް ބަހުސްގައި ބައިވެރިވެލަން ވެގެން ހަމަ އެ ވާހަކަ ދަންނަވާލީ. އަޅުގަނޑަށް ވަރަށް ރަނގަޅު ނަން ވިދާޅުވެފައި ސެކްޝަން ވެސް ވިދާޅުވެފައި ކުރިޔަށް ގެންދެވިއްޔާ.

މަޖިލީހުގެ އިދާރާގެ އެޑިޓަރ އަޙްމަދު ނަޞީރު ވާހަކަދެއްކެވުން:

ނަޞީރު އިނގޭތޯ ހެންސަރޑް ސެކްޝަނުން. އަޅުގަނޑުމެން ޔައުމިއްޔާތައް ޓައިޕްކުރުމާއި ޔައުމިއްޔާތަކުގެ ވެބްސައިޓަށް އަޕްލޯޑުކުރުމާއި މި ބައި ބަލަހައްޓަނީ. ރެކޯރޑުކުރުން. ދެން އަޅުގަނޑުމެން ވެސް ސެކްޝަންގެ ވެސް އެެންމެ ބޮޑު ދަތިކަން އެއީ ހުރިހާ ސެކްޝަނެއްގައި ވެސް އޮންނަ ގޮތަށް ޖާގައިގެ ދަތިކަން. ދެން ހަމަ ގޯޅިގަޑެއްގައި އަޅުގަނޑުމެން މަސައްކަތް ޙަޤީޤަތުގައި މި ކުރަނީ. ދެން މި ވަގުތު 12 ސްޓާފުންނާ އެކު މަސައްކަތްކުރާ އިރުގައި މަޖިލީހުގެ ޖަލްސާގެ ޔައުމިއްޔާ ވެސް އަޅުގަނޑުމެން ނިންމުމަށްޓަކައި އެބަ ބޭނުންވޭ 6 މުވައްޒިފުން އިނގޭތޯ. ދެން އެއީ ގާތްގަނޑަކަށް 15 މިނެޓުގެ 18 ޕާޓް އަޅުގަނޑުމެން 3 ޕާރޓް މުވައްޒިފަކަށް ދީގެން މަސައްކަތް ކުރިއަށް ގެންދަނީ. ދެން މިހާރު ތިބި މުވައްޒިފުންނަށް ބަލާއިރު ކޮމިޓީތައް ހިނގާ ގޮތުން ދުވާލަކު 4 ކޮމިޓީވަރު އިތުރަށް އަޅުގަނޑުމެންނަށް މި ނިންމެނީ. އެހެން ކޮމިޓީތައް މި ނިންމަންޖެހެނީ އިތުރުގަޑީގައި މަސައްކަތްކޮށްގެން. ދެން އޭގެތެރެއިން އެއް ސްޓާފަކު އަޅުގަނޑުމެންނަށް މިހާރު މި ދޭތެރެއިން އެހެން ދިމާއަކަށް ބަދަލުކުރެވިފައި އޮތީމަ، އެ ތަނުން ސްޓާފެއް މަދުކޮށް އުޅެނީ. ދެން ކޮމިޓީ ރޫމް އިތުރުވުމަކީ ވެސް އެ އަޅުގަނޑުމެންނަށް ވޯރކްލޯޑު އިތުރުވާ ކަމަކަށް ވެފައި މި އޮންނަނީ. ވެލާނާގޭގައި މިހާރު ދެންމެ އެ ވިދާޅުވިހެން ކޮމިޓީ ރޫމެއް ހެދިފައި ހުރީ. އެހެންވީމާ، އެތަނުގެ މަސައްކަތް ފަށައިގަތީމަ އަނެއްކާ ހަމަ އަޅުގަނޑުމެންނަށް އިތުރު މަސައްކަތްތައް އަންނާނެ. އެހެންވީމާ، އަޅުގަނޑުމެން އޮންނާނެ އިތުރު ސްޓާފަކަށް މިހާރު ރިކުއެސްޓުކޮށްފައި. އިތުރު މަޤާމެއް އުފައްދަން. ދެން ހަމަ އެއާއެކު އަޅުގަނޑުމެން އާރކައިވުގެ ތެރޭގައި ވަރަށް މުހިންމު މަސައްކަތްތަކެއް އަޅުގަނޑުމެން ސެކްޝަނުގައި އެބަ ކުރަން. އެއީ ޔައުމިއްޔާތަކުގެ އޯޑިއޯތަކާއި ދެން ހަމަ އޭގެ ޓްރާންސްކްރިޕްޓުތައް އަޅުގަނޑުމެން މި ބަލަހައްޓަނީ. ދެން އެ އެއްޗިހިތައް ދިގުމުއްދަތަކަށް ބެހެއްޓުމަށްޓަކައި އަޅުގަނޑުމެން އައިޓީއާ ވާހަކަދައްކައިގެން މިހާރު ވެސް އިތުރު ބެކްއަޕް ސިސްޓަމެއް އަސްލުގައި އެބަ ބަހައްޓަންޖެހޭ. އެއީ މި ދޭތެރެއިން ދެންމެ މުޞްޠަފާ އެ ވިދާޅުވިހެން ވެބްސައިޓުގައި އެ ދިމާވި މައްސަލަ އަކީ އެކަހަލަ ގޮތަކަށް ދިމާވި މައްސަލަ އެއް. ޢާއްމު މަޢުލޫމާތުތައް ނެޓް ތްރޫކޮށް ލިބުމުގައި. އެހެންވީމާ، އެންޓި ވައިރަސް އަޕްޑޭޓުނުކުރެވިގެން ދިޔައިމަ އަޅުގަނޑުމެންނަށް ވެބްސައިޓުން އެ ހޯއްދަވަން ބޭނުންފުޅުވި ބޭފުޅުންނަށް އެ އެއްޗެހި ހޯދުމުގައި މައްސަލަތައް ކުރިމަތި ވެގެން ދިޔަ. ދެން އަޅުގަނޑުމެންގެ މަސައްކަތަށް ވަރަށް ހަމަ ދަތިވާ ކަމެއްގެ ގޮތަށް ފާހަގަކުރެވޭ ކޮމިޓީ ރޫމް 3ގައި އެހެރަ ކޮންފަރެންސް ސިސްޓަމް. އެ ސިސްޓަމުގައި މި ވާ ގޮތަކީ އޭގައި ރެކޯރޑްކުރެވޭނެ އެކަށީގެންވާ ކެޕޭސިޓީ އެއް ނެތް. ރޫމް 3 ގައި ކެޕޭސިޓީ މި ހުންނަނީ ގާތްގަނޑަކަށް 2 ގަޑިއިރުގެ އޯޑިއޯ މި ރެކޯރޑުކުރެވެނީ. ބައެއް ފަހަރު ބައްދަލުވުންތައް ބައެއް މުއައްސަސާތަކުގެ ބޭފުޅުންނާ ކޮމިޓީތަކުން ބައްދަލުކުރައްވާ އިރުގައި އެބަދޭ 2 ގަޑިއިރަށް ވުރެ އިތުރަށް ވެސް. ދިޔައިމަ އެ ހިސާބުން އެ ރެކޯރޑެއް ނުވޭ. އެެހެންވީމާ، އަޅުގަނޑުމެންނަށް ޔައުމިއްޔާ ކުރިއަކަށް ނުގެންދެވޭ. އެހެންވީމާ، އެ ގޮތުން ޔައުމިއްޔާ ގެއްލޭ ގޮތް އަޅުގަނޑުމެންނަށް އެބަ ދިމާވޭ. އެހެންވީމާ، އޭގެ މެމޮރީ ކެޕޭސިޓީ އިތުރުކުރަން އަޅުގަނޑުމެން މަސައްކަތްތައް ކުރަމުން މި ދަނީ. އެހެންނަމަވެސް އަދި މި ވަގުތަށް އެ ދަތި އޮތް ވާހަކަ. ދެން ހަމަ ދެންމެގަ ޝިޔާމު ފާހަގަކުރެއްވި ހެން ވެލާނާގޭގައި ހެދިފައި އެހެރަ ކޮމިޓީ ރޫމުގައި އެ ހުރީ ކުރިން އަޅުގަނޑުމެންނަށް ހަމަ އެއިން ރެކޯޑުކޮށްގެން ޔައުމިއްޔާ ޓައިޕްނުކުރެވިފައި ހުރި ސިސްޓަމެއް އެތާ ބެހެއްޓިފައި އެ ހުރީ. އެހެންވީމާ، އެކަން ވެސް އަޅުގަނޑު ފާހަގަކުރަން. އެތަނުގެ މަސައްކަތް ފަށައިގަންނައިރުގައި އަޅުގަނޑުމެންނަށް ޤާނޫނީ އެކިއެކި މައްސަލަތައް އަންނައިރުގައި، ޔައުމިއްޔާތައް ބައްލަވަން ވަރަށް ގިނަ ފަރާތްތަކުން އެބަ ބޭނުންފުޅުވޭ. އެހެންވީމާ، އެ ރެކޯރޑުތައް އަޅުގަނޑުމެންނަށް ބެލެހެއްޓޭނީ ރަނގަޅު ގޮތެއްގައި ރެކޯރޑިން ވެސް ހުރެގެން.  ރަނގަޅަށް ޔައުމިއްޔާތައް ބަލަހައްޓާ އަޕްޑޭޓުކުރަމުން ގެންދެވޭނީ. އެހެންވީމާ، އެކަން އަޅުގަނޑު ފާހަގަކޮށްލަން ބޭނުންވޭ. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު މުޙައްމަދު ރަޝީދަށް. ސެކްޝަން ވިދާޅުވެދެއްވުން އެދެން.

ޑިރެކްޓަރ ޖެނެރަލް މުޙައްމަދު ރަޝީދު ވާހަކަދެއްކެވުން:

އަޅުގަނޑު މުޙައްމަދު ރަޝީދު. ޝުކުރިއްޔާ މުޤައްރިރު. އަޅުގަނޑުމީ ފޮރިންރިލޭޝަން އެންޑު ޕްރޮޓޮކޯލް ޑިޕާރޓްމެންޓު. ދެން އަޅުގަނޑުގެ ސެކްޝަންގެ ހެޑަކީ ޝަޒްރާ. ދެން މިއަދު ސަލާމުގައި ހުންނެވީ. އަޅުގަނޑަށް އެބަ އޮތް ލިސްޓު ދެއްވާފައި ކޮމިޓީ އަށް މި މައްސަލަ ހުށަހަޅައި ދިނުމަށް. ދެން އަޅުގަނޑު އެ ލިސްޓުގައި ޝަޒްރާ ފާހަގަކޮށްފައި ހުރި ނުކުތާތައް ހަމަ ދަންނަވާލަދޭނަން. ފޮރިންރިލޭޝަންސް އެންޑު ޕްރޮޓޮކޯލް ސެކްޝަނުގެ ޖާގައިގެ ދަތިކަން. ދެން އަޅުގަނޑުމެން ސެކްޝަނަކީ ވެސް ހަމަ ޖާގައިގެ ދަތިކަން ހަމަ ވަރަށް ބޮޑަށް ދިމާވާ މައްސަލަ އެއް. ދެން އަޅުގަނޑަށް ހީވަނީ އަޅުގަނޑުމެން ސެކްޝަނަށް މުޤައްރިރު ވެސް ބައެއް ކަހަލަ ކަންކަމުގައި ވަޑައިގެންފައި ހުންނާނެ ކަންނޭނގެ. އެތާނގެ ތެރޭގައި މުވައްޒިފުން ތިއްބަވާ ގޮތް ވަރަށް ރަނގަޅަށް ފެނިވަޑައިގަންނަވާނެ. އެހެންވީމާ، ޖާގައިގެ ދަތިކަން ވަރަށް ބޮޑަށް އިހުސާސްކުރެވޭ ހަމަ އަޅުގަނޑުމެންގެ ސެކްޝަނަށް ވެސް. ދެވަނަ ނުކުތާއަކަށް މި އޮތީ ސެކްޝަންގެ ހެޑު މުވައްޒިފުންނާ ދުރުގައި އެހެން އިމާރާތެއްގައި އިންނަވަންޖެހޭ މައްސަލަ އިނގޭތޯ. މިހާރު ޝަޒްރާ މި އިންނަވަނީ އަޅުގަނޑުމެން ކުއްޔަށް ހިފާފައި ހުންނަ ވަކި އިމާރާތެއްގައި ހުޅަނގު ފަރާތުގައި މި ހުންނަ ވަކި އިމާރާތެއްގައި. އެހެންވީމާ، އެތާ އިންނަވާތީ މުވައްޒިފުންނާ ދުރުގައި މަސައްކަތްކުރަން ޖެހިވަޑައިގަންނަވާތީ ބައެއް މައްސަލަތައް ހުންނަ ކަމަށް ވިދާޅުވޭ. ދެން ސެކްޝަންގެ ޕީސީތަކަށް ޕެން ނުޖެހުން މިވެސް ފާހަގަކޮށްފައި ވާ ނުކުތާއެއް. ދެން ހަތަރުވަނަ ނުކުތާއަކަށް މި އޮތީ ނަމާދުކުރާ ކޮޓަރީގައި އަންހެން ބޭފުޅުންނާއި ފިރިހެން ބޭފުޅުން އެކުގައި ނަމާދުކުރަން ޖެހުމުގެ މައްސަލަ. އެކަން ފާހަގަކުރައްވާފައި. ދެން މި އޮތް ނުކުތާ އަކީ މަޖިލީހުގެ ޖަލްސާ އޮންނަ ދުވަސްދުވަހު ރަސްމީ ގަޑީގައި މެންދުރުގެ ކެއުމުގެ ކަންކަން ވަކި ސެކްޝަނެއްގެ މުވައްޒިފުންނަށް އެކަނި ހަމަޖެހިފައި އޮންނަކަން. މި ވެސް ޝަޒްރާ ފާހަގަކޮށްފައިވާ ނުކުތާ އެއް. ދެން އެޗް.އާރު ޕެނަލްގައި  ތިބެނީ ހުސް ވެރިން ލެވެލްގެ ބޭފުޅުން ކަމަށް ވާތީ ކަންކަން ނިންމުމުގައި ހުރިހާ ލެވެލްގެ މުވައްޒިފުންގެ ހިއްސާ އެކަންކަމުގައި އިންވޯލް ނުވާކަން. މި ވެސް މައްސަލައެއްގެ ގޮތުގައި ޝަޒްރާ ފާހަގަކުރައްވާ. މިހާރު މުވައްޒިފުންނަށް މި އޮންނަ ހެލްތު އިންޝިއަރެންސް ސްކީމް ކަމުނުދާ މައްސަލަ. މަހަކު އެއް ފަހަރު ނަމަވެސް ސްޓާފް މީޓިން އެއް މަޖިލީހުގައި މުވައްޒިފުންނަށް ނުބޭއްވޭކަން ވެސް ފާހަގަކުރައްވާފައިވޭ. ހަމައެއާއެކީގައި މުވައްޒިފުންނާއި ގުޅޭ ކަންކަން ނިންމާއިރު މުވައްޒިފުންގެ ބަހެއް ނުހޯދާ ވެރިންގެ ފެންވަރުގެ މުވައްޒިފުންނަށް ފެނިވަޑައިގަންނަވާ ގޮތަކަށް އެކަންކަން ނިންމަމުން ގެންދިއުމުގެ މައްސަލަ ވެސް އެބަ އޮތް ޝަޒުރާ ފާހަގަކުރައްވާފައި. ގަޑި ނުޖެހި ސަލާމް ނުބުނާ ޙާޒިރީ އަށް ފަރުވާތެރި މުވައްޒިފުންގެ އަގު ވަޒަންނުކުރާ މައްސަލަ. ހަމައެއާއިއެކީގައި ގަޑި ޖެހޭ ސަލާމް ބުނާ އަދި އޮފީހަށް ހާޒިރުނުވާ މުވައްޒިފުންނާ ދޭތެރޭގައި އެއްވެސް ފިޔަވަޅެއް އެޗް.އާރު ސެކްޝަނުން ނާޅުއްވާ މައްސަލަ. ޝަޒުރާ ފާހަގަކުރައްވާފައި މިއަދުގެ މި ކޮމިޓީ އަށް ހުށަހަޅައި ދިނުމަށް އަޅުގަނޑާ ހަވާލުކުރައްވާފައި ހުރި ބައެއް ނުކުތާތައް. އެހެންވީމާ، މިއީ އަޅުގަނޑުމެންގެ ސެކްޝަނުން ފާހަގަކޮށްފައި ހުރި ކަންތައްތަކަކީ. ޝުކުރިއްޔާ.

ރިޔާސަތުން ވާހަކަދެއްކެވުން:
އަޅުގަނޑަށް އެއް ކަމެއް ސާފު ނުވެ ދިޔައިމަ، ކުޑަކޮށް ވިދާޅުވެ ދެއްވައިފިއްޔާ ރަނގަޅު. މެންދުރުގެ ކެއުމާ ބެހޭ ގޮތުން ކޮންމެވެސް އެއްޗެއް ވިދާޅުވިހެން ހީވި. އެ ކުޑަކޮށް ސާފުކޮށްލަދެއްވަފާނަންތޯ.
މަޖިލީހުގެ އިދާރާގެ ޑިރެކްޓަރ ޖެނެރަލް މުޙައްމަދު ރަޝީދު ވާހަކަދެއްކެވުން:

އާދެ، އޭގައި މީގައި ފާހަގަކުރައްވާފައި ވާ އެއްޗެއް އަޅުގަނޑު ދަންނަވާލީ. މީގައި މި އޮންނަނީ މަޖިލީހުގެ ޖަލްސާތައް އޮންނަ ދުވަސްތަކުގެ ރަސްމީ ގަޑީގައި މެންދުރު ކެއުމުގެ ކަންކަން ވަކި ސެކްޝަނެއްގެ މުވައްޒިފުންނަށް އެކަނި ހަމަޖެހިފައި ހުރުމުގެ ކަންތައް. ދެން އަޅުގަނޑަކަށް ނޭނގެ ކިހިނެއް ވެގެން ކަމެއް މި ޕޮއިންޓު ފާހަގަކުރައްވާފައި މި އޮތީ. ދެން މަޖިލީހުގެ ޖަލްސާ އޮންނަ ދުވަސްތަކު މެންދުރުގެ ކެއުން ބައެއް ފަހަރަށް މަޖިލީހަށް އެބަ ގެނެވޭ. އެ ގެންނައިރުގައި  ވަކި ސެކްޝަންތަކެއްގެ މުވައްޒިފުންނަށް ކަންނޭނގެ މި ކެއުން މި ދެވެނީ. ދެން އެހެންވީމާ، އެކަން ކަންނޭނގެ މި އޮންނަނީ. ދެން އަޅުގަނޑަކަށް މިއާ ދޭތެރޭ އެއްޗެއް ދަންނަވާކަށް ނޭނގެ. ޝަޒްރާ ފާހަގަކުރައްވާފައި އޮތް ނުކުތާއަކަށް ވާތީ ހަމަ އަޅުގަނޑު ހަމަ ދަންނަވާލީ. ޝުކުރިއްޔާ.

މަޖިލީހުގެ އިދާރާގެ ޑިރެކްޓަރ އިބްރާހިމް ރަޝީދު ވާހަކަދެއްކެވުން:

އަޅުގަނޑުމެންނާ ހަމައަށް އައިއްސަ އޮތީ ޢާއްމު ކޮމިޓީން ނިންމެވި ކަމަށް މެންބަރުންނަށް އެެކަނި މެންދުރުގެ ކެއުން ގެންނަން އިނގޭތޯ. ދެން މެންދުރުގެ ކެއުން ގެންނަނީ ޢާއްމު ކޮމިޓީން ނިންމާފައި އިން އަދަދަކަށް. އެއީ މެންބަރުންގެ އަދަދަށްވުރެ އެ އަދަދު ގިނަ ވެގެން އަޅުގަނޑު ސުވާލުކުރީމަ ވިދާޅުވި އެއީ ޖަލްސާގެ ކަންތަކުގައި އެތެރޭގައި މަޑުކުރައްވާ މުވައްޒިފުންނާއި ޖަލްސާގެ ކަންތަކުގައި ބްރޭކުގައި މެންދުރު ކެއުމަށް ނުދެވޭ ގޮތަށް ތިބޭ މުވައްޒިފުންނަށާ އެއްކޮށްނޭ. ބުނީމަ އެ އަދަދަށް އެ ގެންނަނީ ކޮންމެ ދުވަހަކު ވެސް ކޮމިޓީން ނިންމާފައި އިން މީހުންގެ އަދަދަށް، ނިންމާފައި އިން ރޭޓަށް. ދެން ގެނައިމަ ކޮންމެ ދުވަހަކު ވެސް އެ ބާކީވާނެތާ ކޮންމެވެސް ވަރަކަށް ދެއްތޯ. އެ ބާކީވާ އަދަދު ދެން އެތާ ތިބޭ މަސައްކަތު މީހުން އެ މީހުންނަށް ފެންނަ ބަޔަކަށް ގޮވާލާފައި ކާންދެނީ. އެއީ ކަންނޭނގެ ވަކި ބަޔަކަށް ކާން ދޭ ވާހަކަ އެ ބުނާ ވާހަކަ އަކީ. 

މަޖިލީހުގެ އިދާރާގެ ހެޑް، އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

އަޅުގަނޑު ތިއަށް އެއްޗެއް ދަންނަވާލަން ބޭނުން. ސެކްޝަންތަކާ ބައްދަލުކުރެވުނު އިރު ހަމަ ތި އިޝޫ ރެއިޒް ވެގެން ދިޔަ. ދެން މައިގަނޑު ގޮތެއްގައި އިބްރާހީމް ރަޝީދު ވިދާޅުވި ގޮތަށް ހަމަ މަޖިލީހުގެ ވަކި އެމައުންޓަކަށް މި ކޭޓަރިން މި ހަމަޖެހިފައި މި އިންނަނީ. އެހެންވީމާ، އެ އަދަދަށް މި ގެންނަނީ. ގެންނަ އިރުގައި މި ކޮޅުގައި އެބަ ތިއްބަވާ ހެންސާރޑުގެ ކުދިން އެބަ ތިއްބަވާ، ޓޭބަލް އޮފީހުގެ ކުދިން އެބަ ތިއްބަވާ. ކޮމިޓީ ސެކްޝަންގެ ކުދިން އެބަ ތިއްބަވާ. ދެން ވަކި ބަޔަކަށް އިޝާރާތްކުރައްވާ ތަންކޮޅަކީ އެއީ ކަންނޭނގެ. އެހެންވީމާ، އަޅުގަނޑެއް ޤަބޫލެއް ނުކުރަން މިސާލަކަށް މި ކޮޅުގައި އިތުރުގަޑީގައި މަސައްކަތްކުރަން ނުޖެހޭ ކުއްޖަކަށް އެކަހަލަ ފުރުޞަތެއް ނޫނިއްޔާ އެ ޕްރޮވައިޑުކޮށްދޭންޖެހޭނެ ކަމަކަށް. އެ ގެއަށް ނުދެވި އެބަ ތިބި ހެންސާރޑް ކުދިން، ކޮމިޓީ ރޫމް ކުދިން، ޓޭބަލް އޮފީސް ކުދިން ގެއަށް ނުދެވި ރޭގަނޑު ވަންދެން ވެސް މި ކޮޅުގައި މަސައްކަތްކުރަން އެބަ ތިއްބަވާ. އެހެންވީމާ، ކޭޓްރިން ޑިޕާރޓްމެންޓުން ނޫނީ ކޭޓަރިން ސެކްޝަނުން އެ ކުދިންނަށް ޚާއްޞަ އަހަމިއްޔަތު ކަމެއް ދީގެން އެ ކުދިންނަށް ފުރަތަމަ އިސްކަމެއް ދީގެން ކުރިއަށް ގެންދަވަނީ އެ ކަންތައް ކުރިއަށް ގެންދަން. އެހެންވީމާ، އަޅުގަނޑު ޤަބޫލުކުރަނީ ހަމަ ރަނގަޅު އުސޫލެއް ކަމަށް. ދެން އަޅުގަނޑު ފާހަގަކޮށްލަން މުވައްޒިފުން ރެއިޒްކުރާ ކޮންމެ މައްސަލަ އަކީ އެއަށް އެޑްރެސްކުރެވިގެން ވާނެ ކަންތައްތަކެއް ނޫނޭ. އެއީ މުވައްޒިފުންގެ ހުރިހާ ކަންތައްތަކެއް ބަލަހައްޓާ ކަމުގައި ވަނީ ނަމަ އަޅުގަނޑުމެން އިދާރާ އެއް މި ގޮތަކަށް ދެމި އެއް ނޯންނާނެ. ވެރިންގެ ފެންވަރުގައި ނިންމަންޖެހޭ ކަންތައްތައް، ނޫނީ މަޝްވަރާނުކޮށް ނިންމަންޖެހޭ ކަންތައްތައް ވެސް ހުންނާނެ. އަދި އޭގެއިތުރުން އެހެންނަމަވެސް ވެރިންނަށް އެނގިވަޑައިގަންނަވަންވާނެ ތަނުގެ އިދާރާގެ މުވައްޒިފުންގެ ކޮންސާރންތަކަކީ ކޮބައިކަން. އަދި ވެރިން އެ ކަންތައްތައް ނިންމާ އިރުގައި އެ ބޭފުޅުންގެ އިދާރީ މުވައްޒިފުންގެ ހުރި ކޮންސާރންތަކަށް ރިޢާޔަތްކޮށް ގޮތެއް ނިންމުން އެެއީ ރަނގަޅު ގޮތަކީ. އެކަމަކު ހުރިހާ ނިންމުންތަކެއް ވެގެން ނުވާނެ ވެރިންގޮސްގެންނުވާނެ އެއީ މުވައްޒިފުންގެ ހުރިހާ ބޭނުންތަކެއް ފުދިގެން ދާނެ ކަމެއް. ހަމަ ކޮމްޕްލެއިންސް ހަމަ ދުވަހެއް ދުވަހަކަށް ވުރެ އިސްވަމުން އެހެންނޫނީ ދާނީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އަޅުގަނޑު ހަމަ ކުޑަކުޑަ ސުވާލެއް ދަންނަވާލަން ބޭނުންވޭ. ޝަޒްރާގެ ވާހަކަަތަކުގެ ތެރޭގައި އެބަ އާދޭ ސްޓާފް މީޓީންތައް ނުބޭއްވޭ ވާހަކަ. އެހެންވީމާ، މިހާތަނަށް ފަޒުލް ވަޑައިގެންނެވި ފަހުން ކިތައް ސްޓާފް މީޓިން ބޭއްވިއްޖެތޯ ނޫނީ ސްޓާފުންނާ އެއްކޮށް އެއް ހޯލެއްގައި އެ ގޮތަށް ބައްދަލުކޮށްލާ މިކަހަލަ ކަމެއް ކުރެވިފައި ވޭތޯ އަޅުގަނޑު ސާފުކޮށްލަން ބޭނުން ވަނީ. 

މަޖިލީހުގެ އިދާރގެ ހެޑް، އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ޝުކުރިއްޔާ. މިކޮޅުން ވެރިންގެ ބައްދަލުވުމުގައި އެންމެ ބައްދަލުވުމެއް ބޭއްވީ. އޭގެ ފަހުން ވެރިންގެ ބައްދަލުވުން. ވެރިންގެ އަޅުގަނޑު މިކޮޅަށް އައިއިރުގައި އެއްވެސް ބައްދަލުވުންތަކެއް ނުބޭއްވޭ. އެ ގޮތުން ވެރިންގެ ބައްދަލުވުން ފުރަތަމަ ބޭއްވުނީ އޮގަނައިޒޭޝަނަލް ޗާރޓާ އަދި އިދާރީ އޮނިގަނޑު ތައްޔާރުކުރުމުގެ މަސައްކަތް ކުރިއަށް ގެންދިއުމަށް ފަށައިގަތުމުގެ ގޮތުން. ވެރިންގެ ބައްދަލުވުމުގައި ޑިސައިޑުކުރެވުނީ ކޮމިޓީ އެއް ސެލެކްޓުކޮށްގެން ކޮމިޓީ ތެރެއިން އެ ހުރިހާ އިޝޫޒްތައް ރެއިޒްކޮށްގެން އެ މައްސަލައަކަށް ހައްލެއް ގެންނަން. އެ ގޮތުން ކޮމިޓީތައް ބައްދަލުކޮށްގެން މިއަދާ ހަމައަށް އިރާދަކުރެއްވީތީ އިދާރީ އޮނިގަނޑު، އަދި އޭގެއިތުރުން އިދާރީ މަސްއޫލިއްޔަތާ މި ހުރިހާ ކަންތަކެއް ނިމިފައި މި އޮތީ. ދެން މިވަގުތު އެޗް.އާރު ޕެނަލެއް ވެސް އެބަ އޮތް. ދެން ހަމަ އެ ޑިއުރޭޝަން ތެރޭގައި އިދާރާގެ އަޅުގަނޑުމެންނަށް ޖާގައިގެ ދަތިކަން އޮތީމަ އިދާރީ ހުރިހާ މުވައްޒިފުންނާ އެއްކޮށް ބައްދަލުކުރެވޭ ގޮތެއް ނުވޭ. އެހެންވީމާ، އިދާރާގެ ހުރިހާ މުވައްޒިފުންނާ، ހުރިހާ ސެކްޝަންތަކާ މިހާރު ބައްދަލުކުރެވިފައި ހުންނާނީ އެ ދުވަހަކު ހާޒިރުވެވަޑައިގެންނެވި ހުރިހާ ސެކްޝަންތަކުގެ ހުރިހާ މުވައްޒިފުންނާ ބައްދަލުވެފައި އޮންނާނީ މިހާރު. ޝުކުރިއްޔާ.  

ރިޔާސަތުން ވާހަކަދެއްކެވުން:

އެއްވެސް މެންބަރަކު ސުވާލެއް ކުރައްވަން ބޭނުންފުޅުތޯ. އާދެ، ޤަސަމަށް އަޅުގަނޑު ފުރުޞަތުއަރުވަން.

ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

އާދެ، ޝުކުރިއްޔާ މުޤައްރިރު. ދެން ސެކްޝަންތަކުގެ ހުރިހާ ހެޑުންނާ ބައްދަލުކޮށްލުމުން ދެން އަޅުގަނޑަށް ވެސް ފާހަގަކުރެވުނު ދެތިން ކަމެއް އަޅުގަނޑު ދަންނަވާލަން ފުރުޞަތަކަށް މި އެދުނީ. އަޅުގަނޑަށް ފާހަގަކުރެވުނު ވެބްސައިޓުގެ ވާހަކަދެއްކީމަ ފާހަގަކޮށްލާނަން ހަމަ ބައެއް މެންބަރުންގެ ނަންތައް ޖަހާފައި އިންނަ އިރު، މިސާލަކަށް ދަންނަވަންޏާ މާރިޔާ އަޙްމަދު ދީދީ އަކީ އުސްތާޒެއް  އެހެން އުސްތާޒުންގެ ނަން ހަމަ އުސްތާޒުން ކުރިއަށްލާފައި އެބަ އޮތް ނަންޖަހާފައި. ދެން އަޅުގަނޑަށް ފާހަގަކުރެވުނު މާރިޔާގެ ނަން އަލްފާޟިލާ ޖަހާފައި އިންކަން. ދެން ކޮންމެއަކަސް ރައްޔިތުންގެ މަޖިލިސްގެ މެންބަރުންގެ ނަންފުޅުތައް ޖައްސަވާއިރު ހަމަ އެ ގޮތަށް ވަރަށް ރަނގަޅަށް ޗެކް ކުރެވިގެން އިންނަންޖެހޭނީ ދެން އަޅުގަނޑަކަށް ނޭނގެ މިހާރު އިން ގޮތެއް. ހަމަ ޔަޤީނުން ވެސް މީގެ 4 މަސްކުރިން އަލްފާޟިލާ މާރިޔާ އަޙްމަދު ދީދީ ޖަހާފައި އިންނަނީ. އޭގެ ބަދަލުގައި އިމްތިޔާޒު ފަހުމީގެ ވެސް އިނީ އަލްއުސްތާޛު އިމްތިޔާޒު ފަހުމީ. އުސްތާޒު ލަންޏާ ހަމަ ހުރިހާ އުސްތާޒުންނަށް  އުސްތާޒުންގެ ނަން ޖެހިގެން އަންނަންޖެހެނީ. ދެން ނޭނގެ މިހާރު އިން ގޮތެއް. ހަމަޔަޤީނުންވެސް މީގެ 3 މަސްކުރިން މާރިޔާގެ ނަން އިނީ ނުބައިކޮށް ޖެހިފައި އިނީ. ދެން އިއްޔެ އަޅުގަނޑަށް ފާހަގަކުރެވުނު ކަމެއް. އިއްޔެ މި ތަނުގެ އިނގިރޭސި ވިލާތުގެ ކޮންމެވެސް ޕާރލިމެންޓްރީ ގްރޫޕުގެ ކޮންމެވެސް އެސޯސިއޭޝަނެއް ކަށްނޭނގެ މި ތަނަށް ވަޑައިގެން ކެއުމުގެ ކޮންމެވެސް ކަމެއް ހަމަޖެހުނު ކަންނޭނގެ ދެއްތޯ. މަޖިލީހުގެ ކޮންމެވެސް ކޮމެޓީއަކަށް ކަންނޭނގެ ދައުވަތުދީފައި އިނީ. އަޅުގަނޑުގެ އަޚް ނާޒިމަށް އައިސްފައި އޮތް ދައުވަތެއް. މަޑަވެލި ދާއިރާގެ  މެންބަރު ނާޒިމަށް. ދެން މެސެޖު ފޮނުވާފައި އޮތް ތަނެއް އަނެއްހެން ނޭނގޭ. ދައުވަތު ދީފައި އޮތް ތަނެއް ފާހަގަކުރާކަށް ނޭނގޭ. އެސް.އެމް.އެސް އެއް އައިސްފައި އޮތީ. ދެން އަޅުގަނޑު ވެސް ބަލައިލި އިރު ހީވީ މީހަކު ދެން މަޖަލަކަށް ފޮނުވާފައި އޮތް މެސެޖެއް ކަމަށް. ދެން އަޅުގަނޑު ވެސް ބަލައިފިން ކޮން ނަންބަރަކުންތޯ. ބެލިއިރު ކޮން ނަންބަރެއް ކަމެއް ނުވެސް އިނގޭ. ދެން އަޅުގަނޑުގެ ވާހަކަ އަކީ މަޖިލީހުގެ އިދާރާއިން މެސެޖެއް ފޮނުވާއިރު ވީހާވެސް ރަނގަޅަކަށް އެެ މެންބަރަށް ސާފުވާ ގޮތަކަށް ފޮނުވައިދިނުމަކީ ރަނގަޅުކަމެކޭ. ދެން މެސެޖު ފޮނުވި ފަރާތާއި އަޅުގަނޑާ ކޮންމެވެސް ވަރަކަށް ރިންގެއް ޖަހާލީމާ އެ ބޭފުޅާއާ އަޅުގަނޑާ ގުޅުނު. ގުޅިގެން އަޅުގަނޑު މި ވާހަކަ އެޓެންޑުކޮށްލިން. އެކަމަކު ވެސް ހެޑުންނާ ވާހަކަދައްލައިގެން މިކަހަލަ ވާހަކަތައް ކޮންމެވެސް ވަރަކަށް ހިއްސާކޮށްލުމަކީ މުހިއްމު ކަމަކަށް ވާތީ ދަންނަވާލީ. ދެން ނަމާދުކުރާ ތަނުގެ، އަންހެންވެރިންނާއި ފިރިހެންވެރިން މިކްސްކޮށް ނަމާދުކުރާ ވާހަކަ އަކީ އަޅުގަނޑަށް ވެސް ވަރަށް ބޮޑަށް ފާހަގަކުރެވުނު ކަމެއް. ދެން އަޅުގަނޑު ދެކޭގޮތުގައި މިހާރު މަޖިލީހުގެ ނަމާދުކުރާ ހޯލު ތަންކޮޅެއް ބޮޑު ކަމަށް ދައްކަނީ. ދެން ރޯދަމަހު ތަންކޮޅެއް ކުޑަ ކަމަށް ދެއްކި. އެކަމަކު ޢާއްމުކޮށް ރޯދަމަސް ނޫން މަސްމަހު އެ ތަނަކީ ތަންކޮޅެއް ބޮޑު ތަނެއް ކަމަށް ދައްކަނީ. އެހެންވީމާ، އަޅުގަނޑަށް ފެނޭ ކޮންމެވެސް ވަރެއްގެ ޕާޓިޝަނެއް ޖަހާލާފައި އަންހެން ބޭފުޅުންނަށް ވަކި ތަންކޮޅެއް ހައްދާލުން ރަނގަޅުވާނެ ކަމަށް ފެންނާތީ. ދެން އަޅުގަނޑަކީ އަބަދުވެސް އެތަނަށް ވަންނަ މީހަކަށް ވާތީ، އަޅުގަނޑަކަށް ހިއެއް ނުވޭ އެހާވަރު މި ދަނޑިވަޅަށް ފުދޭނެ ކަމަށް އަޅުގަނޑަށް ފެންނަނީ. އެހެންވީމާ ވީހާވެސް އަވަހަކަށް ފެނޭ އެ ތަނުގައި އަންހެން ވެރިންނަށް ވަކި ޕާޓިޝަނެއް ޖަހާލާފައި އެ ބޭފުޅުންނަށް ވަކި އޭރިޔާ އެއް ޚާއްޞަކޮށްލެއްވުމުން މި ވަގުތަށް ފުދޭނެ ކަމަށް އަޅުގަނޑަށް ފެނޭ. 

ބާރަށު ދާއިރާގެ މެންބަރު މުޙައްމަދު ޝިފާޒް ވާހަކަދެއްކެވުން:

ޝުކުރިއްޔާ މުޤައްރިރު. ހުރިހާ ބޭފުޅުންނަށް އަޅުގަނޑު ވެސް މަރުޙަބާ ދަންނަވަން. ފުރަތަމަ ފަހަރަށް އަޅުގަނޑަށް އަަޅުގަނޑާއި ޑިޕާޓްމަންޓުތަކުގެ ހެޑުންނާއި މި ބައްދަލުވީ ވެސް. ޖުމްލަ ގޮތެއްގައި އަޅުގަނޑު ފާހަގަކޮށްލަން ބޭނުންވާ ފުރަތަމަ ކަމަކީ އަޅުގަނޑުމެން ޢާއްމު ކޮމެޓީގެ ބައްދަލުވުންތައް އެންމެ ފުރަތަމަ ފަށައިގެން އިރު ފާހަގަކުރެއްވި ޢާއްމު ކޮމެޓީގައި އޭރު ތިއްބެވި މެންބަރުން މިހާރު މި ތިއްބެވީ ބަދަލުވެސް ވެފަ ބައެއް މެންބަރުން. އޭރުވެސް ފާހަގަކުރައްވާފައި އޮންނާނެ ތަނުގެ މެއިންޓަނަންސްގެ ކަންތައް ވަރަށް ބޮޑަށް. ޚާއްޞަކޮށް އަޅުގަނޑުމެންނަށް މިހާރު ވެސް ފާހަގަކުރެވޭ ތަނުގައި ހުރި ލިފްޓު. އަޅުގަނޑަކަށް ނޭނގޭ އެ ޑިޕާޓްމަންޓުގެ ހެޑަކީ ކޮން ބޭފުޅެއްކަމެއް އިނގޭތޯ. ލިފްޓަށް އެރީމަ ޙަޤީޤަތުގައި ވެސް ހަމަ ނުބައި ވަސް ދުވާ. ކޮންމެހެން  އަރަން ބޭނުންވެގެންވެސް އެރޭ ހާލަތެއްގަ އެއް ނޫން ލިފްޓު އެ ހުރީކީ. އެހާ އަނދިރި. މެއިންޓެއިން ނުކުރެވި ވަރަށް ގިނަ ދުވަސް ވެފައި ވާކަން ފާހަގަކުރެވޭ. ދެވަނަ ކަމަކަށް ފާހަގަކުރެވުނީ އޭރުގައި ޢާއްމު ކޮމެޓީން އަޅުގަނޑަށް ހީވާ ގޮތުން ނިންމަން ވެސް ނިންމި ފާޚާނާތަކުގައި ހުންނަ ލޯގަނޑާ އެއްޗެހި ވެސް ތަންކޮޅެއް ތިރިކޮށް ބައެއް ބޭފުޅުންނަށް ހަމަ އެކަށީގެންވާ މި ބުނީ ދަށަށް ޖަހާލާއިރު ވެސް ރީއްޗަށް ފެންނަވަރުގެ ވަރަށް ތިރިކޮށްލާ ބަހައްޓަން. މިހާރު ހުންނަ ގޮތުން މާ މަތީގައި މޫނު މިހާ ހިސާބު މި ފެންނަނީ. ދެން އެކަހަލަ ބައެއް ކަންތައްތައް އިޞްލާޙުކޮށްލަން އޭރު ވެސް ދަންނަވާފައި ވާނީ. އެހެންނަމަވެސް އަޅުގަނޑަކަށް ނޭނގޭ މިހާ ގިނަ ދުވަސް ވީއިރު ވެސް އެކަންކަމަށް އެޓެންޑުކުރެވިފަ އެއް ނެތް. ދެން ރައްޔިތުންގެ މަޖިލީހުގެ ބޭރު ގޯތިތެރެ. ދެން އަޅުގަނޑުމެން ވާހަކަދެއްކިން މިއަހަރުގެ ބަޖެޓު އެކުލަވާލާއިރު އަޅުގަނޑަކަށް ނޭނގޭ މިހާރު އެކަން އޮތް ގޮތެއް. ވަށާފާރުގެ އެ ފަރާތު ބައްދާލާ ކަހަލަ ގޮތަކަށް. އެއީ ކުދިންގެ އުނދަގުލާ އެތާ ބައެއް މެންބަރުން ގަޔަށް ވެސް އެއްޗެހި އުކާ އެބަ ކަންތައްވޭ. އެ ފާރު އެހުރި ގެޕްތައް ބައްދާލެވޭނެ ކަހަލަ ގޮތަކަށް ވާހަކަދެއްކިން. ދެން އެ ވެފައި އޮތް ގޮތެއް ނޭނގޭ. މިއަންނަ އަހަރު ކުރާނެ ކަމެއް ކަމެއް ވެސް ނޭނގެ. ދެން އަނެއް ކަމަކަށް ފާހަގަކޮށްލަން ބޭނުން ވަނީ މެއިންޓަނެންސްގެ ކަންތައް އެއްކައިރި ކޮށްފައި ތަނުގެ މުވައްޒަފުންގެ ކަންތައްތައް އިނގޭތޯ. އަޅުގަނޑު ޙަޤީޤަތުގައި ވެސް ރައްޔިތުންގެ މަޖިލީހުގެ 77 މެންބަރުން މިތަނުގައި ކުރާ މަސައްކަތުގެ ދެ ގުނަ، ޓްރިޕުލް ހަމަ ބުރަކޮށް މިތާ މުވައްޒަފުން މަސައްކަތްކުރައްވަނީ އިނގޭތޯ. އެހެންނަމަވެސް މުވައްޒަފުންގެ ތެރޭގައި ހަމަހަމަކަމެއް ޤާއިމުވެފައި ނެތް ވާހަކަ މިހެން ފެނިދެނިވި ރައްޓެހި ކުދިންގެ ފަރާތުން ޚަބަރުތައް ލިބޭ އިނގޭތޯ. އެއީ ވަރަށް ހިތާމަ ހުރި ކަމެއް. ދެން ޚާއްޞަކޮށް އަޅުގަނޑުމެން މީގެ ކުރީގައި ވެސް މިތަނުގައި ރެއިޒްކޮށްފައި އޮންނާނެ އެ މައްސަލަ. މިތަނުން ސްކޮލަރޝިޕްތައް ދޭއިރު، ރައްޔިތުންގެ މަޖިލީހުން ކިޔަވަން ކުދިން ފޮނުވާއިރު އެ ކްރައިޓީރިއާތަކާއި އެ މިންގަނޑުތަކާ އެއްޗެހި އެންމެ ޓްރާންސްޕޭރަންސީ އުސޫލުން ނޭނގޭކަން. ގިނަ ދުވަސްވީ ކުދިން ތިއްބާ އެންމެ ފަހުން ވަންނަ ކުއްޖާ އަށް ވެސް ފުރުޞަތު ލިބޭ ވާހަކަ އާއި މި ޒާތުގެ ވާހަކަތައް ދެކެވިފައި ވަނީ ވަރަށް ފުޅާ ދާއިރާއެއްގަ. ދެން އަނެއް ކަމަކަށް ފާހަގަކޮށްލަން ބޭނުންވޭ ފޮރިން ޑެލިގޭޓްސް. މިތަނުން  ބޭރަށް ދަތުރުކުރާ ބައެއް ޢިއްޒަތްތެރި މެންބަރުންގެ ދަތުރުތަކުގައި މަޖިލީހުން އެ މެންބަރުންނާ އެއްކޮށް ހަރަކާތްތެރިވާ ސެކްރެޓަރީ އެއް ވެސް އަޅުގނޑުމެން ކޮމެޓީން ނިންމާފައި އޮންނާނީ ހަމަގައިމުވެސް އެދިއްޖެ ހާލެތްގައި ނަމަވެސް އަދި ނޭދުނު ކަމުގައި ވީ ނަމަވެސް މި ތާގެ ހާލަތު އޮތް ގޮތުން އެކަން ކޮށްދޭންޖެހޭނެ ކަމަށްެ. އެކަމަކު ދަތުރު ގޮސް އަންނަ ވަރަށް ގިނަ ޢިއްޒަތްތެރި މެންބަރުން ފާހަގަކުރައްވާ ޢާއްމު ކޮމެޓީގެ މެންބަރުންނެއް ނޫންހޭ ކީއްވެގެންހޭ ތިމަންނަމެންނަށް ސެކްރެޓަރީން ނުދެއްވަނީ. ދެން އަޅުގަނޑު ވެސް ވަރަށް ފަހުން ދަތުރެއް ކުރިން. ދެން އަޅުގަނޑާއި މި ކޮމެޓީގެ މުޤައްރިރު ނާޒިމް ރަޝާދާ ދެ ބޭފުޅުން ވެސް އެ ދަތުރުގައި ވެސް އެއްވެސް އެރޭންޖްމަންޓެއް ޙަޤީޤަތުގައި. އެކަމަކު މިކޮޅުން އެއަރޕޯޓަށް ދާންދެން ވަރަށް ރަނގަޅަށް ކަންތައްތައް ދިޔަ. އެހެންނަމަވެސް އެ މުހިއްމު ބައްދަލުވުމުގައި ފެއްޓި ދުވަހާއި ނިމުނު ދުވަހާ އަޅުގަނޑުމެންނަކަށް ނުލިބޭ. މަޖިލީހުން ބުކިން ހަދާފައި އޮތް ގޮތާއި ކަންތައްތައް އޮތް ގޮތުން އަޅުގަނޑުމެންނަށް ދެވުނީ އެއް ސެޝަން އެއްކޮށް ދިޔައީ. މުހިއްމު އެއްްވެސް ސެޝަނަކަށް ކަރުދާހެއް ހުށަހެޅުމުގެ ފުރުޞަތެއް ވެސް އަޅުގަނޑުމެންނަކަށް ނުލިބޭ. ބަލާފައި އޮތީ ޚަރަދަށް ކަންނޭނގެ. ހަމަ މީޓިން ފަށާ ދުވަހު މިކޮޅުން ފްލައި ވެސް ކުރަން މި ޖެހެނީ. އެ ގޮތަށް. އެހެންވީމާ، އެކަހަލަ ދަތުރުތައް އޯގަނައިޒްކުރާ އިރު ވެސް އެ ދަތުރުގެ ބޭނުން އެންމެ އެދެވޭ ގޮތެއްގައި ނުހިފޭ ކަމަށް ވަންޏާ އަޅުގަނޑަށް ހީވަނީ ވޭސްޓްވާ ލާރި އެއް ހެން އިނގޭތޯ. ދެން މުވައްޒަފުން ގާތު އަޅުގަނޑުމެން އެހީމާ ބައެއް މުވައްޒަފުން ފާހަގަކުރައްވާފައި އެބަ ހުރި، ހަމަ ނިންމާފައޭ އޮންނަނީ ސެކްރެޓަރީން ވެސް ގެންދަން. އެހެންނަމަވެސް ނޭނގެއޭ ހަމަ ފަހުވަގުތު ނުފޮނުވާ ގޮތަށް ހަމަޖައްސަނީއޭ. މިއީ ބަޖެޓުގައި އެ ކަމަށް ކަނޑައަޅާ ފައިސާ ހުރެފައި އެކަންތައްތައް ވެސް ޕްރޮވައިޑުނުކުރެވޭ ކަހަލަ ޝަކުވާ އެބަ އާދޭ އިނގޭތޯ. މި މުއައްސަސާ ހަރުދަނާ ކުރަން ބޭނުމިއްޔާ އަޅުގަނޑުމެން ފުރަތަމަ ޖެހޭނީ މުވައްޒަފުންގެ މެދުގައި ހަމަހަމަކަން ޤާއިމުކޮށް މުވައްޒަފުންނަށް ލިބެންވާ އެއްޗެއް އެންމެ އެދެވޭ ގޮތުގައި ތަނަވަސްކޮށްދޭން އަޅުގަނޑުމެން. އަޅުގަނޑު ހަމަ ވަރަށް ބޮޑަށް ޤަބޫލުކުރަން ދެންމެ ފާހަގަކުރެއްވި ވާހަކަ. ކޮންމެ މުވައްޒަފަކު މިތަނަށް ގެންނަ ކޮމްޕްލެއިނެއް ޢާއްމު ކޮމެޓީގައި ޑިސްކަސްކުރަން ވެއްޖިއްޔާ މި މުއައްސަސާ އެއް ވެސް ނުހިންގޭނެ. އެހެންނަމަވެސް އެ ކަންތައްތައް އަޅުގަނޑުމެން މި ކޮމެޓީއާ ހަމައަށް ނުގެނެސް އެއަށް ސޮލިއުޝަނެއް ހޯދުމަށްޓަކައި ޑިޕާޓްމަންޓުތަކުގެ ހެޑުން ވެސް ތިއްބަވަނީ. މި މަޖިލީހުގެ ވެރިންވެސް ތިއްބަވަނީ. އެ ބޭބޭފުޅުންގެ ބުރަ މަސައްކަތާ އެކު އަޅުގަނޑު ހަމަ ވަރަށް ބޮޑަށް އަދިވެސް އެދެން މިފަދަ ކުދިކުދި ކަންތައް، ކުދިކުދި ކަންތައް ފެންނާނެ. ބޮޑެތި ކަންތައްތަކަށް ވުރެ ބޮޑަށް. އެއީ ކުދިކުދި ކަންތައްތަކުގެ ވާހަކަ ފެށޭނީ ޢާއްމު ސްޓާފުންގެ ފަރާތުން. އެހެންވީމާ، ހައި ލެވެލްގައި ތިއްބަވާ ބޭބޭފުޅުންގެ ފަރާތަކުން ނާންނާނެ. އެހެންވީމާ ޖޫނިއަރ ލެވެލްގައި ތިއްބަވާ ސްޓާފުންގެ އެކަހަލަ ޝަކުވާތައް ތި ބޭފުޅުން ހަމަ އަޑުއައްސަވާށޭ. އެއީ އެއްގޮތަކަށް ވެސް އާދައިގެ ޝަކުވާ އެއް ކަމަށް ހީފުޅުވެ ދޫކޮށްނުލައްވާ އެ ކަންތައްތައް ކުރިއަަށް ގެންދެއްވުން. އަޅުގަނޑު ހަމަ ޑިޕާޓްމަންޓްތަކުގެ ހެޑުން މިތާ ތިއްބެވީތީ ހަމަ ވަރަށް ބޮޑަށް އެދޭ ވާހަކަ ދަންނަވާލަން. ޝުކުރިއްޔާ ވަރަށް ބޮޑަށް.

ރިޔާސަތުން ވާހަކަދެއްކެވުން:
އަޅުގަނޑުމެން އެހެން ދުވަހެއްގައި އަނެއްކާވެސް ބައްދަލުކޮށްލާ ގޮތަށް ހެދިދާނެ. ދެން އެހެންނަމަވެސް މިހާރު އަޅުގަނޑުމެން ވަގުތު ހަމަވެފައި ވާތީ އަޅުގަނޑަށް ފެންނަނީ ނިންމާލަން. ނިންމާލުމުގެ ކުރިން އަޅުގަނޑު ވެސް ޝިފާޒުގެ ވާހަކަ އަށް އެއްޗެއް އިތުރުކޮށްލާނަން. އެއީ ސީ.ޕީ.ޔޫގެ ބައްދަލުވުމަށް އަޅުގަނޑު ވެސް ދިޔައިން. އެ ބައްދަލުވުމުގައި ޙަޤީޤަތުގައި މަޖިލީހުގެ ރައީސްގެ ފެންވަރުގައި ނިންމަންޖެހޭ ނިންމުމެއް ނިންމާފައި އަޅުގަނޑުމެން އަތަށް ވެސް އަރުވަން ލިޔުމެއް އަރުވަންޖެހޭ. އެވެސް އަޅުގަނޑު ހީކުރީ އެއަރޕޯޓާ ހަމައިން އަޅުގަނޑުމެން އަތަށް ލިބޭނެ ކަމަށް. އެވެސް އަޅުގަނޑުމެންނަކަށް ނުލިބޭ. އެހެންވީމާ، ޑޮކިއުމަންޓު ލިބުނީމަ އޭގައި ހުރި ކަންތައްތައް ފޮރިންރިލޭޝަން އެންޑު ޕްރޮޓޮކޯލް ސެކްޝަނުން ބައްލަވާލައްވާފައި މަޖިލީހުގެ ރައީސް ފެންވަރުގައި ނިންމަންޖެހޭ ކަމެއް ވެއްޖިއްޔާ ނިންމާފައި އެ ވަޑައިގަންނަވަ ބޭފުޅުންގެ އަތްޕުޅަށް އެރުވުމަކީ ހަމަ ކޮންމެހެން ކުރަންޖެހޭނެ ކަމެއް ކަމަށް އަޅުގަނޑު ދެކެން. އެއީ ބައްދަލުވުންތަކަކަކީ ވަަރަށް މުހިއްމު ބައްދަލުވުންތަކެއް. ބޮޑު ޚަރަދުތަކެއް ހަމަ އެ ފަރާތުން ވެސް ކުރައްވާނެ. އަދި އަޅުގަނޑުމެންގެ ބަޖެޓުން ވެސް ބޮޑު ޚަރަދުތަކެއް ކުރެވިގެން ދާއިރު އަޅުގަނޑުމެން ރާއްޖެއަށާއި ޚާއްޞަކޮށް ރައްޔިތުންގެ މަޖިލީހަށް ފައިދާ ހުރި ގޮތުގައި އެކަންތައްތައް ކުރެވޭނީ މިދެންނެވި އުސޫލުން އެކަންތައް ކުރަން އޮތް އެންމެ ރަނގަޅު ގޮތުގައި ކުރެވިގެން ކަމަށް ވާތީ އަޅުގަނޑު ވެސް އެކަން ފާހަގަކޮށްލަން. މި ބައްދަލުވުން އަޅުގަނޑުމެން ނިންމާލުމުގެ ކުރިން ފަޒުލް އަށް ފުރުޞަތެއް އަރުވާލާނަން. 

މަޖިލީހުގެ އިދާރާގެ ހެޑް، އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

އަޅުގަނޑު ހަމަ ކުޑަ އެއްޗެއް ދަންނަވާލަން އިނގޭތޯ. ވެލާނާގޭގެ ވާހަކަ ދެކެވުނީމަ އަޅުގަނޑު ހަމަ ނިންމާލުމުގެ ކުރިން އިޝާރާތްކޮށްލަން ބޭނުން ވަނީ ތި ބޭފުޅުން ވެސް އަޅުގަނޑުމެންނަށް ދެވެން އޮތް އެހީތެރިކަމެއް ދެއްވާށޭ. އަޅުގަނޑުމެން ހުރިހާ ވެރިން ވެސް އަދި މުވައްޒަފުން ވެސް މި ތަން ޑިވެލޮޕްކުރަން ނޫނިއްޔާ ކުރެވެން ހުރި ހުރިހާ މަސައްކަތްތަކެއް ކޮށްދެއްވާނަމޭ. އެހެންވީމާ، ތަނުގެ އަޅުގަނޑުމެންނަށް މި އިހުސާސްކުރެވޭ ޖާގައިގެ ދަތިކަން އަޅުގަނޑުމެންނަށޭ އިހުސާސްކުރެވޭނީ ބޮޑަށް. އެހެންވީމާ، ތި ބޭފުޅުންގެ ފަރާތުން ވެސް އިންޑިވިޖުއަލީ ޓެކުލްކޮށްގެން ނަމަވެސް އަޅުގަނޑުމެންނަށް އެކަން މަގުފަހިކޮށްދެއްވައިފި ކަމުގައި ވަނީ ނަމަ އަޅުގަނޑުމެންނަށް ވަރަށް ފަސޭހަވާނޭ. އެއީ ސިޔާސީ ގޮތުން ތަންކޮޅެއް ފުންނާބު އުސް ބޭފުޅުންނާ ތި ބޭފުޅުންނާ ހަމަ އަބަދުވެސް ވާހަކަދެކެވި މުޢާމަލާތްކުރެވި ކުރެވި ހުންނާނީ ދެއްތޯ. އެހެންވީމާ މި ފުރުޞަތު އެ ވާހަކަ ވެސް ދަންނަވާލަމުން ޝުކުރު ދަންނަވާލަން. ޝުކުރިއްޔާ.

ރިޔާސަތުން ވާހަކަދެއްކެވުން:
އާދެ، ވަޑައިގެންދެއްވި ހުރިހާ ހެޑުންނަށް ވެސް އަޅުގަނޑުމެން ޝުކުރުދަންނަވަން. އަދި ނިންމާލުމުގެ ކުރިން އަޅުގަނޑު ދަންނަވާލަން ބޭނުންވޭ ފަޒުލް ތި ވިދާޅުވި ގޮތަށް އަޅުގަނޑުމެން ޢާއްމު ކޮމެޓީގެ ފަރާތުން އިރާދަކުރެއްވިއްޔާ ހަމަ މިތަނުގެ ކުރިއެރުމަށްޓަކައި ކުރަންޖެހޭ ކޮންމެ ކަމެއްގައި ވެސް އެއްބާރުލުން ދޭނެ ވާހަކަ ހަމަ ވަރަށް ދަންނަވާލަން ބޭނުންވޭ. ބައްދަލުވުން ނިންމާލަމުން އަޅުގަނޑު ތި ބޭފުޅުންނަށް އަދިވެސް އެއް ފަހަރު ޝުކުރު ދަންނަވަމުން ނިންމާލަން. ވައްސަލާމް ޢަލައިކުމް.


































































PAGE  

